
 …merekenkan Asɛm no. Yɛde ɔsom no reba awieɛ no, deɛ
nti memaa mo sɔre gyinaa hɔ ne sɛ…Sɛ wɔto ɔman nnwom

no The Star-Spangled Banner, mo sɔre gyina hɔ. Monnyɛ anaa?
[Asɔrefoɔ no ka sɛ, “Aane.”—Ɔs.] Ɛnneɛ adɛn nti na yɛnyɛ mma
Onyankopɔn Asɛm no? Ɛyɛ obuo. Afei wɔ Eksodɔs Nwoma no
mu, ti 12 no, yɛrefiri aseɛ nyiyimu 12 no, Mepɛ sɛ me kenkane
Twerɛsɛm no ne fa bi, nyiyimu 12 ɛne 13.

Na merebɛtwam Misraim asase so anadwo yi, na
makum…Misraim asase so—so mmakan nyinaa, ɛfiri
nnipa so kɔsi mmoa so; na…mɛbu atɛn: Me ne AWURADE
no.
Na mogya no nyɛ nsɛnkyerɛnneɛ mma mo wɔ afie a

mowowɔ mu no mu; na sɛ mehunu mogya no a, masiane
mo ho, na ɔyaredɔm biara amma mo so ammɛsɛe mo, sɛ
merebɔ Misraim asase no a.

2 M’asɛmtiri yɛ:Nsɛnkyerɛnneɛ No.
3 Momma yɛnsi yɛn tiri ase seesei. Na yɛwɔNe kommyɛmu saa
kronkron berɛ yi, ansana yɛrebɛne No wɔ mpaeɛ mu yi, abisadeɛ
bi wɔ hɔ a wopɛ sɛ Onyankopɔn ma wo mmuaeɛ awia yi anaa?
Momma mo nsa so sɛ mowɔ bi a, na monwene ho mo akoma
mu deɛ mopɛ sɛ Ɔyɛ. Baabiara wɔ dan no mu, monwene ho deɛ
mopɛ sɛ Ɔyɛ.
4 Yɛn Soro Agya, Woyɛ Onyankopɔn a wonsakyera, na yɛbɔ
mpaeɛ sɛ Wobɛma yɛn mmuaeɛ wɔ yɛn mpaeɛ ho, awia yi, berɛ—
berɛ a yɛasosɔ yɛn nsa yi. Na Wo hunu sɛ me nsa wɔ soro yi, nso.
Nam’adesrɛdeɛ a, mede bɛto dwa, ne sɛ, Awurade,Wobɛsa nnipa
biara a wɔwɔ ha yadeɛ ɛnnɛ, gye obiara a wayera nkwa. Afei, Wo
kaa sɛ, “Sɛ wo bisa Agya no biribiara a, wɔ Me Din mu a, Mɛyɛ.”
Afei, Awurade, boa yɛn na yɛmmom nye nni sɛ nnipa baako, sɛ
mmɔfra a yɛgyedie. Fa W’Asɛm so kasa, Awurade. W’Asɛm yɛ
Nokorɛ. Hyira yɛn akoma.
5 Yɛda W’ase de ma saa nhyiamu yi. Yɛda W’ase de ma
Onuabarima Grant, ɛne n’adwumayɛfoɔ nyinaa, ɛne asafo
ahodoɔ no nyinaa ɛne nnipa no. Na deɛ W’ayɛ ama yɛn nyinaa,
Awurade, ɛyɛ yɛn anisɔ de ma Wo. Agya, yɛn mu pii bɛwɔ ha a
yɛrenhunu yɛn ho bio seesei, kɔsi sɛ yɛbɛhu no wɔ ɛfa nohoa. Yei
bɛtumi ayɛ ɔsom a ɛdi akyire a yɛbɛtena abom wɔ asase yi so.
Ma Honhom Kronkron no mmra na ɔnhyira yɛn mom, ɔmfa yɛn
ahiadeɛmma yɛn.WɔYesuDinmu na yɛbɔmpaeɛ. Amen.

Mo ntena ase.
6 Mewɔ krataa ketewa bi wɔ ha, matwerɛ Twerɛnsɛm kakra
ɛne nnoɔma kakra. Na anka mɛtumi akae wɔ m’adwene mu,

nanso madi aboro aduonu-nnum, mo nim, ɛno ne, berɛ a ɛtɔso
mmienu. Na afei menkae sɛ kane no, na nnoɔma bebree na ɛwɔ
nhyiamu no ase ɛne nnoɔma, na bebree na ɛsɛ sɛme yɛ.
7 Yɛn asɛntire awia yi yɛ: Nsɛnkyerɛnneɛ No. Yɛn tebea yi bue
wɔ Misraim. Ɛyɛ mfonini kɛseɛ wɔ ha seesei, mepɛ sɛ mo nyinaa
hunu na mo nya ɔbuo sɛdeɛ mo bɛtumi. Baabi a adeɛ no siiɛ ne
Misraim, na berɛ a adeɛ no siiɛ yɛ otukorɔ nomfitiaseɛ.
8 Na, seesei, ɛyɛ ɛnnɛ nsɛsoɔ, ɛrekyerɛ, sɛdeɛ yɛn nso yɛrehyia
otukorɔ foforɔ no. Onyankopɔn de Israel firi Misraim baae, baa
bɔhyɛ asase no so, na ɛyɛKristo a ɔdeAyeforɔ no repue afiri asafo
no mu, aba bɔhyɛ Asase no so. Yɛwɔ akwantuo foforɔ mu. Afei
sɛ mobɛsua Twerɛsɛm no a, yɛwɔ berɛ a yɛrebɛbobɔ deɛ ɛhia no
so, ɛno yɛ nokorɛ. Yɛn ne…Sɛdeɛ Onyankopɔn yii ɔman firii
ɔman bi mu no, Onyankopɔn bɛyi Ayeforɔ no afiri asafo no mu.
Wɔbɛfrɛ Ayeforɔ no afiri asafo ahodoɔ no nyinaa mu. Ɛbɛyɛ wɔn
a Onyankopɔn ayi wɔn no, ɔbɛyi wɔn afiri mu apue. Na yaduru
saa akwantuo no ano seesei ara, ɛfiri sɛ yɛwɔ Twerɛsɛm biara
a ɛrekyerɛ sɛ yɛgyina hɔ. Afei, me nim sɛ waka no mmerɛ pii,
nanso, m’adamfo, berɛ bi wɔbɛka no baako a ɛdi akyire. Berɛ
bɛsa akɔOniawieɛmu afei. ƆrebɛfaAyeforɔ afiri asafo bimu.
9 Nsɛnkyerɛnneɛ no ne adeɛ a ɛde nsonsonoeɛ bɛtoo Misraim
ɛne Israel ntam, aman mmienu no. Na wɔn nyinaa wɔyɛ nnipa,
nanso Onyankopɔn-bɔɔ wɔn nyinaa, wɔn nyinaa yɛ Onyankopɔn
nsano adwuma, nanso, nsonsoneɛ bi baae berɛ a wɔhyɛɛ owuo
asotwe no, nsɛnkyerɛnneɛ no ne nsonsonoeɛ a na ɛda nkwa ne
owuo no ntam.
10 Na saa ara na ɛbɛyɛ wɔ Onyankopɔn Ba no mmaeɛ no mu,
berɛ a Ɔde Ayeforɔ no pue firi asafo no mu no, nsonsonoeɛ no
bɛyɛ Nsɛnkyerɛnneɛ no. Afei, montie no yie awia yi, na monhwɛ
sɛ ɛno nyɛ nokorɛ a. Nsɛnkyerɛnneɛ No bɛyɛ nsonsonoeɛ no. Ɛsɛ
sɛ nsonsonoeɛ bi wɔ hɔ.
11 Onyankopɔn rebɛbu wiase atɛn, da bi. Sɛ me bisaa Katolik
nkurɔfoɔ no sɛ, “Hwan na Ɔbɛbu no atɛn, ɛdeɛn na Ɔnam so
bɛbu wiase atɛn?” Wɔbɛka sɛ, “Asɔre no.” Asɔre bɛn? “Katolik
asɔre no.” Katolik asafo no mu deɛ ɛwɔ hen? Wɔn mu bebree na
ɛwɔ hɔ. Mɛtɔdisfoɔ no bɛka sɛ, “Ɔnam Mɛtɔdis so,” ɛnneɛ na
Baptisfoɔ afiri mu. Afei, sɛ wo nam Baptis asɔre no so na ɛbu
atɛn a, wɔn a aka no nyinaa afiri mu. Pentekostefoɔ no ka sɛ,
“Ɔnam Pentekoste so,” ɛnneɛ na wɔn a aka no nka ho. Wahu,
ɛbɛyɛ sakasaka, sakasaka bebree, sakasaka paa wɔ adwene mu,
sɛ wodwene biribi saa ho a.
12 Nanso na Onyankopɔn wɔ kwan bi wɔ ha a Ɔkaa sɛ Ɔrebɛbu
asase atɛn, ɛnnam Katolik asɔre no so, ɛnnam Matemeho asɔre
no so. Mmom Ɔnam Yesu Kristo so na ɔbɛbu wiase atɛn, na Yesu
ne Asɛm no, enti ɛhɔ na ɛsane ba Twerɛ Kronkron no so bio.
Wohu? Ɔnam Twerɛ Kronkron no so na ɔbɛbu wiase atɛn. Na
TwerɛKronkron no yɛOnyankopɔn atemmuoNwoma, a ɛyɛ Yesu

Kristo adiyie a ɛdi mu, na wɔntumi mfa biribi foforɔ bi nka ho
anaasɛ wɔnyi biribiara mfiri Mu; sɛ obi yɛ a ɛho asotwe, yɛ sɛ wo
din bɛfiri Nkwa Nwoma no mu. Tena Nwoma no mu pɛɛ, na bɔ
mpaeɛ sɛ Onyankopɔn bɛyɛ yɛn Ne fa bie.
13 Afei yɛhunu sɛ, nsɛnkyerɛnneɛ bi, ɛdeɛn ne nsɛnkyerɛnneɛ?
Nsɛnkyerɛnneɛ yɛ ahyɛnsodeɛ a ɛkyerɛ sɛ watua ɛka bi,
nsɛnkyerɛnneɛ ne no. Ɛte sɛ yɛn ketekekwan ɛne bɔs kwan, yɛde
yɛn sika na yɛkɔ beaeɛ hɔ. Afei, hwɛ, wɔmma bɔs no kwan, baabi
a wɔde krataa ahyɛnsodeɛ yɛ adwuma no, wɔmma wɔnnye sika.
Wɔrentumi nnye sika, wɔgye nsɛnkyerɛnneɛ no; te sɛ, wiemhyɛn
no, biribiara bio. Wokɔ beaeɛ bi a, adwadipono a wɔtɔ adeɛ no,
na wotɔ, firi wo sika mu, ahyɛnsodeɛ krataa pii, saa ahyɛnsodeɛ
krataa yi. Na saa ahyɛnsodeɛ krataa yi yɛ nsɛnkyerɛnneɛ sɛ
watua wo kaa sika. Wowɔ ho kwan sɛ wo foro hyɛn no, wo foro
wiemhyɛn no, wo foro bɔs no, anaasɛ deɛ ɛteɛ biara, mmerɛ
tenten a wo kura ahyɛnsodeɛ krataa no de kyerɛ sɛ—sɛ watua wo
hyɛntiadeɛ. Afei monkae saa.Mommmamowerɛmfiri.
14 Israel adwammaa a wɔkumm no no na ɛyɛ…ɛno ne deɛ
na Onyankopɔn rehwehwɛ. Yehowa na ɔrehwehwɛ adwammaa a
wakum no, nsiananmu a ɔdi bem. Sɛdeɛ yakɔ mu wɔ nnawɔtwe
a atwam no, sɛ Onyankopɔn, sɛ Ɔsi gyinaeɛ a, Ɔnsesa no da. Na
Ɔbɔɔ kwan, N’adeɛ a ɛdikan a Ɔyɛeɛ no berɛ a onipa ahwe aseɛ
no, na ɛsɛ sɛ Ɔbɔ kwan ma no sane n’akyi, sɛ na Ɔpɛ sɛ ɔgye no
a, na Ɔsii gyinaeɛ sɛ ɔnam Ɔbaako a ɔdi bem Mogyaa so Bɛgye
nnipa. NaWayɛ adekorɔ no ara saa daa. Ɔnsesaa no da. Baabiara
nni hɔ a Onyankopɔn bɛhyia asɔrefoɔ biara, gyesɛ ɛwɔ Mogya no
ase nko ara. Ɛno ne Ne baabi baako pɛ.
15 Yɛbɔ mmɔden sɛ yɛbɛmaNo ahyia yɛn wɔ yɛn anyamesɛm ho
nimdeɛ ase, wɔ yɛn asɔrefekuo ase, ɛwɔ yɛn adesua nhyehyɛeɛ
ase. Ebinom asisi abantenten ɛna ebinom akyekyere nkuro
ahodoɔ, Babilon ɛna—ɛna Babel abantenten, ɛna nnoɔma ahodoɔ
bebree. Nanso ɛdaso ara wɔ hɔ sɛ, Onyankopɔn hyia nokorɛ
asɔrefoɔ no ɛwɔMogya no ase nko ara. Ɔnsesaa no da. Yɛn nyinaa
rentumi nyɛ Mɛtɔdisfoɔ, yɛn nyinaa rentumi nyɛ Pentekostefoɔ,
yɛn nyinaa rentumi nyɛ yei, sɛɛ, anaasɛ ɔfoforɔ, yɛrennyɛ adwene
korɔ. Nanso sɛ me ba onipa bi hɔ a, ma no nyɛ Katolik sɔfoɔ
anaasɛ deɛ ɔteɛ biara, berɛ a ɔwɔ saa Mogya no ase no yɛyɛ
anuanom, ɛmfa ho baabi a ɔwɔ, mmerɛ tenten a ɔwɔ saa Mogya
no ase no.
16 Afei, Israel adwammaa a wɔkumm no no na na Yehowa
rehwehwɛ, na mogya no na ɛyɛɛ nsɛnkyerɛnneɛ sɛ adwuma no
wawie. Onyankopɔn hwehwɛɛe de yɛɛ ɔgyeɛ, ɛfiri Misraim no,
ɛrekɔ bɔhyɛ asase so no, Ɔhwehwɛɛ aboa a waku no. Na saa
aboa no na ɛsɛ sɛ ɔwɔ…Aboa a wɔkumm no no mogya no
na ɛsɛ sɛ wɔde yɛ aponnwa ne ɛpono no ho, na saa mogya no
nyɛ nsɛnkyerɛnneɛ sɛ deɛ Yehowa rehwehwɛ no wɔahyɛ no ma.
Mohu? Afei, ɛnyɛ adwammaa no ne nsɛnkyerɛnneɛ no, mogya
no ne nsɛnkyerɛnneɛ no. Afei, nkwa no afiri afɔrebɔdeɛ no

mu, na seesei mogya no ne nsɛnkyerɛnneɛ no. Wɔayɛ n’ahyɛdeɛ
no. Mogya no gyinaa hɔ maa nsɛnkyerɛnneɛ no, nsɛnkyerɛnneɛ
sɛ saa gyedini no ayɛ deɛ ɔrehwehwɛ no pɛpɛɛpɛ. Ɛno ne
nsɛnkyerɛnneɛ no. Ne nyinaa yɛ, ɔrehu gyedini no, sɛ ɔresom, na
ɔne n’afɔrebɔdeɛ no ayɛ baako. Mohu?
17 Ɛha ne efie no, ɛna ɔsomfoɔ no, ɛdeɛn ne ahwehwɛdeɛ no?
“Monkum adwammaa no. Da a ɛtɔso dunnan no akyi a wɔde no
sieeɛ no, a—a onini a ɔnni dɛm no, Israel nyinaa bɛku no, na wɔde
adwera akamogya no nawɔde ayɛ apono no aponnwa no ho.”
18 Na deɛ ɛteɛ ne sɛ, saa adweraa no yɛ wira a ɛho nyɛ na.
Adwera kyerɛ “wo gyidie.” Obi bɔ mmɔden sɛ ɔbɛnya nyankoma
gyidie, ɛno nti na wo hwere w’ayaresa. Gyidie yɛ adeɛ a ɛho nyɛ
na. Wowɔ gyidie sɛ wo ba asɔre. Wowɔ gyidie sɛ wo nante kɔ hɔ.
Wowɔ gyidie a wode firi wo kaar ase. Wo wɔ gyedie sɛ wode di
w’aduane. Saa kwan no ara so na ɛteɛ, gyedie a ɛho nyɛ na. Sɛ
wode mogya no bɛyɛ ho no, wɔde adwera na ɛbɔ mu, a ɛyɛ wira a
ɛho nyɛ na na ɛfifiri baabiara wɔ Palistina, ɛrekyerɛ sɛ gyidie a
mogya no nam so yɛ adwuma no ɛnyɛ biribi kɛseɛ bi a ɛsɛ sɛ mo
nya dɔkota abodin ahodoɔ nyinaa bi na wode ayɛ. Ɛho nyɛ na,
dabiara gyidie, a wode gye Onyankopɔn die. Mohu? “Fa mogya
no ka ho,” nam gyidie so, “wode adwera no.”
19 Afei, ɔsomfoɔ no, afei, ɔhunu no saa mogya yi ase a, ɛkyerɛ
sɛ wayɛ Yehowa abisadeɛ no, na wahyɛ ne nso. Nsɛnkyerɛnneɛ
no kyerɛɛ sɛ wɔde adwammaa no a wɔkumm no no a Yehowa
rehwehwɛ no ahyɛ no nso. Wawie adwuma no. Ɛdeɛn ne nsɛsoɔ a
ɛwie pɛ ɛnnɛ, a ɛyɛ Kristo ɛne gyedini no. Berɛ a Nsɛnkyerɛnneɛ
no yi kyerɛ gyedini no, afei Ɛkyerɛ sɛ wagye ato mu na wayɛ
adwuma no awie.
20 Afei, mogya no yɛ nsɛnkyerɛnneɛ a ɛhyɛ nso, mogya no
ankasa. Aboa no hwieemogya guui, owui, ɛna nemogyawɔ fasuo
no ho. Afei, aboa nkwa, a na ɛwɔ mogya no mu. Na nkwa no wɔ
mogya no mu, yɛnim saa. Twerɛ Kronkron no kaa saa, na abɔdeɛ
mu nyansapɛ kyerɛ saa, nkwa wɔ mogya no mu. Ɛnam saa nti
berɛ a wɔkumm aboa no, na wɔyii nkwa no firii aboa no mu no,
na ɛsɛ sɛ mogya no yɛ mogya no ara ankasa, na ɛgyina hɔ ma
nsɛnkyerɛnneɛ no. Ɛfiri sɛ, nkwa no a na ɛwɔ mogya no mu no
anntumi amma gyedini no so, ɛfiri sɛ na ɛyɛ aboa nkwa.
21 Na aboa nkwa ɛna nnipa nkwa yɛ sononko paa. Biribiara
nni mu, biribiara nni ne mu koraa. Wo faa, fa aboa mogya na wo
de gu wo mu a, wo bɛwu. Enti mo ahu, yɛn, ɛyɛ a—ɛyɛ a nkwa
sononko na ɛwɔ aboa no mogya mu sene deɛ ɛwɔ nnipa no mogya
mu, ɛfiri sɛ nnipa nowɔ ɔkra. Aboa no nni ɔkra biara.
22 Na afei, ne saa nti, mogya no ankasa, te aseɛ seesei, kɔkɔɔ
no ankasa, nnuro a ɛwɔ mogya no mu no, na ɛsɛ sɛ ɛda adi wɔ
pono no ho, sɛ nsɛnkyerɛnneɛ sɛ adwammaa no wuiɛ, seesei ara,
ɛfiri sɛ adwammaa no nkwa rentumi mma ɔsomfoɔ nnipa no so.
Nanso ɛnnɛ…Na ɛyɛ ne nsɛsoɔ nko ara.

23 Ɛnnɛ ɛnyɛ Awurade Yesu Mogya nnuro no, yɛn Adwammaa
no, mmom ɛyɛ Nkwa no a na ɛwɔMogya nomu no, a ɛyɛ Honhom
Kronkron no. Ɛsane ba n’akyi na ɛyɛ Nsɛnkyerɛnneɛ no sɛ yagye
ato mu na yɛyɛɛ deɛ Nyankopɔn ka kyerɛɛ yɛn sɛ yɛnyɛ no
pɛpɛɛpɛ. Na afei, yɛnam Nsɛnkyerɛnneɛ a yanya no so, wɔde yɛn
Afɔrebɔdeɛ no ahyɛ yɛn nso. Ɛwie pɛ paa. Mentumi nhunu sɛnea
biribi mu bɛtumi ada hɔ kann asene yei. Mohu?
24 Kwan baako pɛ a obiara bɛtumi akyerɛ sɛ saa efie no hyɛ, nso,
ɛwɔ mogya no ase, ɛfiri sɛ mogya no ankasa no na ɛwɔ apono no
ho. Wɔfaa mu, owuo Bɔfoɔ no na ɛsɛ sɛ ɔhwɛ na ɔhunumogya no.
Afei, bio, na ɛyɛ HonhomKronkron no nsɛsoɔ.
25 Afei, monhwɛ, Yesu Mogya no ankasa rentumi mma yɛn
mu biara so, ɛfiri sɛ na Ɔwɔ Mogya dodoɔ bi na ɛwɔ Ne
nnipadua mu. Na ɛhwie guuiɛ, firii Ne nnipadua mu, ɛguu fam,
mfirinhyia mpemmmienu a abɛsene korɔ ni; nanso na ɛnyɛ mma
Nsɛnkyerɛnneɛ. Nkwa No, Nkwa no a na ɛwɔ Mogya no mu no,
na ɛyɛ Nsɛnkyerɛnneɛ no seesei. Mɛkyerɛ mo, wɔ simma ntam,
menam Twerɛ Kronkron no so. Ɛno ne Nsɛnkyerɛnneɛ a ɛsɛ sɛ
ɛba yɛn mu biara so, de akyerɛ sɛ yɛne yɛn Afɔrebɔdeɛ no ayɛ
baako, na yɛayɛ Yehowa abisadeɛ no.
26 Petro kaa sɛ, wɔ Pentekoste Da no, “Monsakyera mo adwene,
mo nyinaa, mma wɔmmɔ mo asu wɔ Yesu Kristo Din mu mma
mo bɔne fakyɛ, na mobɛnya Honhom Kronkron akyɛdeɛ no. Na
bɔhyɛ no yɛ mo dea, ɛne mo mma, ɛna wɔn a wɔwɔ akyirikyiri
no, dodoɔ a Awurade yɛn Nyankopɔn bɛfrɛ wɔn nyinaa.” Hwɛ,
ɛnkyerɛ mma wɔn nko ara. “Dodoɔ a Awurade bɛfrɛ wɔn
nyinaa.”
27 Dodoɔ na ɛwɔ hɔ a wɔsusu sɛ wafrɛ wɔn. Nanso dodoɔ a
“Awurade no” ɔfrɛ wɔn nyinaa! “Wɔn a Ɔhunuu wɔn sieeɛ no,
Ɔfrɛɛ wɔn; wɔn a Ɔfrɛɛ wɔn no nyinaa, Wabu wɔn bem; wɔn
a Ɔbuu wɔn bem no, Wahyɛ wɔn animuonyam,” wayɛ adeɛ no
awie dada.
28 Na afei sɛ wo fa onipa a ɔnnye nni sɛ Honhom Kronkron no
yɛ da yi dea a, hwɛ deɛ wɔreyɛ? Wɔrepo Nsɛnkyerɛnneɛ no a ɛyɛ
deɛ ɛka wo ne woAfɔrebɔdeɛ bom no nsɛso. Mohu deɛmerekyerɛ
no? Ɛyɛ sima sɛ wo hwɛ no wɔ—wɔ kwan a Onyankopɔn afa so
atwerɛ no seesei a. Mogya no soaa yɛn ɛna na yɛyɛ…ɛkyerɛ—sɛ
HonhomKronkron no n’sɛso, ɛno ne Nkwa no.
29 Afei, aboa nkwa no antumi amma nnipa no so, ɛfiri sɛ wɔne
no nyɛ pɛ, aboa no nkwa nni ɔkra biara wɔ mu. Onipa no nkwa
wɔ ɔkra. Aboa no nnim sɛ ɔda adagya. Ɔnnim papa firi bɔne ho.
Ɔno, ɔno…Ɔwɔ a—a honhom, mmom ɛnyɛ ɔkra. Afei monkae,
afei, ɔkra no ne honhom no su, ɛwɔ mu saa.
30 Afei monhwɛ, nanso berɛ a yɛn Afɔrebɔdeɛ no Nkwa, Yesu
Kristo, berɛ a wɔhwiee Ne Mogya no…Na ɔyɛ Onyankopɔn, a
ɔhyɛ Onipa baako mu. Afei, Ɔbaa fam firii sɛ ɔyɛ Yehowa, na
ɔbɛyɛɛ Ne ho sɛ onipa, na ɔbɛfaa onipa tebea too Ne ho so, sɛ

Ɔne yɛn bɛyɛ baako. Na ɔyɛ Onyankopɔn Adwammaa no. Na Ne
mu no, baabi a Mogya no…
31 Afei me nim sɛ obi ka sɛ, “Na ɔyɛ Yudafoɔ mogya.” Mo
te Yudafoɔ no sɛ wɔreka saa. Na ɔnyɛ Yudafoɔ mogya, ɛna na
Ɔnyɛ Amanamanmuni mogya. Na ɔyɛ Nyankopɔn Mogya. Na
ɔnni Yudafoɔ…NaɔnyɛYudani anaasɛAmanamanmuni. Na ɔyɛ
Onyankopɔn. “A—a—a ɔbaabunu bɛnyinsɛn.”
32 Afei, me nim sɛ momu dodoɔ no ɛne Matemehofoɔ no susu sɛ
na kosua no yɛ Maria dea. Na hemoglobin no—no a ɛba no, nkwa
no bawɔmogya nkwaboa nomu. Ɛfiri sɛ, akokɔbedeɛ bɛtumi ato
kosua, na onini nka ho a, ɛrenhwane, ɛfiri sɛ aba nni mu. Nkwa
firi mogya no mu na ɛba, a ɛfiri onini no mu. Nanso wɔ saa asɛm
yi mu no na ɔbarima biara nni hɔ, enti, “nkwa no a ɛwɔ mogya
no mu no,” na ɛsɛ sɛ ɛfiri Onyankopɔn nko ara hɔ na ɛbaaeɛ,
na Ɔbɔɔ Mogya aboa wɔ Maria awotwaa mu. Onyankopɔn No
ara, Ɔbɔadeɛ No ara, ɔbɔɔ Mogya aboa. Afei monhwɛ. Wɔka sɛ,
“Ɛyɛ, na ɛyɛ nipadua no. Maria nyaa kosua no.” Daabi, owura.
Na ɔbaa no nyɛ; ɔnni kosua biara. Sɛ na ɛyɛ kosua a, worentumi
nya ahobaeɛ nsuo no a atenka nka ho. Na sɛ Ɔno, ɔbaa no nyaa
atenka a, ɛdeɛn na wo susu sɛ Onyankopɔn reyɛ?
33 Ɔbɔɔ kosua ne Mogya no. Saa pɛpɛɛpɛ na na Ɔteɛ. “Yɛn nsa
sɔɔ Onyankopɔn mu,” Twerɛ Kronkron no kaa saa. Timoteo a
Ɛdikan 3:16, “Na adeɛ a wɔpae mu ka sɛ ɛso ɛne onyamesom
pa ahuntasɛm no: Onyankopɔn yii ne ho adi wɔ honam mu. Yɛn
nsa sɔɔ Ne mu.” Saa nipadua no na ɛyɛ Onyankopɔn. Nokorɛ
ni, na ɛyɛ saa. Na ɔyɛ Onyankopɔn wɔ biribiara mu, wɔ onipa
tebea mu.
34 Afei yɛhyɛ no nso wɔ yei mu, sɛ saa Mogya nkwaboa no
a wɔtee mu, ɛno na ɛbuee Nyankopɔn. “Onyankopɔn na ɔwɔ
Kristo mu, na ɔrepata atwe wiase afam Ne ho.” Baabi a, ɔfoforɔ
biara rentumi nyɛ, biribi foforɔ rentumi nyɛ hɔ; wɔde saa Mogya
kronkron no, Ɔno ara. Na ɛsɛ sɛ Onyankopɔn ba fam na wabɛyɛ
onipa, sɛ ɔmɛhunu amane Ɔno ara Ne mmara so. Sɛ na Yesu yɛ
odiyifoɔ bi kɛkɛ a, onipa a ɔyɛ sononko firi Onyankopɔn ho a,
ɛnneɛ na Onyankopɔn mmu atɛntenenee.
35 Sɛ anka metumi ka sɛ, “Ma Onuabarima Grant nwuma bɔne
bi a ɛsɛ sɛ Billy na owuma,” anaasɛ biribi foforɔ, asotwe bi, anka
ɛno bɛyɛ adeɛ a ɛntene. Sɛmewɔme arame ba sɛ ɔnwuma asotwe
a me na meyɛeɛ a, na ɛdaso ara ntene. Adeɛ a ɛtene baako pɛ na
ɛwɔ hɔ a mɛtumi ayɛ, ɛne sɛ mɛgyina nananmu, sɛ mepɛ sɛ me
gye no nkwa a.
36 Na ɛsɛ sɛ Onyankopɔn bɛyɛ honam, sɛdeɛ ɔbɛgyina
ɔdebɔneyɛni no ananmu; Onyankopɔn yii ne ho adi wɔ honam
mu, ɛnyɛ obiara sɛ Onyankopɔn No ara. Afei, Ɔno nie, ɔdaa ne
ho adi wɔ honammu, sɛ ɔbɛyi wiase bɔne afiri hɔ. Na Ɔdaa Ne ho
adi wɔ yɛn mu, sɛdeɛ yɛbɛtumi ada yɛn ho adi wɔ Ne mu. Mohu
botaeɛ no?

37 Afei yɛhunu yɛn adansedie wɔ yɛn Afɔrebɔdeɛ ho, ɛyɛ
Afɔrebɔdeɛ no Nkwa a ɛwɔ yɛn mu no, a ɛyɛ Honhom Kronkron
no. Berɛ a wɔtee saa nkwaboa no, ɛbuee Nyankopɔn, ɛbuee
Nyankopɔn, maa Ɔde Ɔno ara Ne Mogya tee nnipa bi ho na
ɔde Onyankopɔn hyɛɛ onipa mu bio. Onyankopɔn a ɔwɔ wo mu,
Daa Nkwa!
38 NaHela kasa nimdefoɔ biara nim sɛ saa asɛm no, Daa Nkwa,
ɛfiri asɛmfua Z-o-e, Zoe mu, a ɛkyerɛ sɛ “Onyankopɔn No ara
Nkwa.” Ɛyɛ nokorɛ. Ɛkwan baako pɛ a wobɛtumi anya Nkwa
no, Daa Nkwa baako pɛ na ɛwɔ hɔ, na ɛno ne Onyankopɔn No
ara Nkwa a ɛwɔ wo mu. Wohu? Ɛnneɛ na wanya Daa Nkwa, ɛfiri
sɛ Ɔno nko ara ne Daa a ɛwɔ hɔ no. Na yɛyɛ N’adwene subansu,
ansaana wɔrehyɛ wiase ase anaasɛ biribiara. Yeinom nyinaa yɛ
Ne nsusuiɛ, na yɛyɛN’adwene a ada adie ɛfa deɛ na yɛteɛ ho.
39 Na ɛsɛ sɛ Ɔba fam sɛdeɛ ɔbɛyi bɔne afiri hɔ. Na obi foforɔ
rentumi nyɛ. Na ɔbaako biara nni hɔ a ɔfata sɛ ɔyɛ. Obiara ntumi
nyɛ gyesɛ Ɔno, ɛna Ɔyɛɛeɛ.
40 Na afei, berɛ a saa nkwa no puee firii saa nipadua no mu no,
Onipa, a na ɔyɛ Onyankopɔn Ba no (Ne tumi a ɔde bɔ adeɛ no sii
efie, te sɛ ɔdansifoɔ biara, ɔsii efie a Ɔtu kɔtenaa mu, Ɔno ara,
Onyankopɔn yɛɛ saa.), na afei, berɛ a wɔyii saa nkwa no hɔ no,
Mogya no, deɛ ɛwɔmu ankasa no, ɔhwie guu fam, te sɛ deɛHabel
hwie guu fam no, na mmom ɛfiri saa Mogya no mu baaeɛ no yɛ
Onyankopɔn Honhom Kronkron no, na wɔde Ɛno brɛɛ onipa wɔ
Pentekoste Da no, sɛ ɔne wɔn a Afɔrebɔdeɛ no wu maa wɔn no
bɛyɛ baako. Kwan foforɔ biara nni wiase a yɛbɛtumi afa so anya.
Nokorɛ Nsɛnkyerɛnneɛ!
41 Monhwɛ, sɛ wabu wo kum fɔ a, na wo nim sɛ wɔrekɔku wo
a, na kae sɛ, sɛ wopo no…
42 Dallas, montie! Sɛ wopo Yesu Kristo Mogya no a, Ne Mogya
Nsɛnkyerɛnneɛ no a, sɛ wo hu No na wopo No a, worekɔ hyia
Atemmuo no a Ne Mogya wɔ wo nsa ho. Ɔdebɔneyɛni, asɔre ba,
monkae saa.
43 Ɛdeɛn sɛ anka Lee Oswald bɛtumi a, saa nna kakra no, na
ɛsɛ sɛ ɔte mfifire kɔ Asɛnniɛ Kunini no anim; na ɔnim, ɛfiri
Ɔmanpanin no wuo ho, sɛ ahummɔborɔ ketekete mpo nni hɔ a,
sɛnea saa nnipa no bɛnya atenka! Anka ɛbɛyɛ biribi a ɛyɛ hu paa.
Wankɔhyia da, ɛfiri sɛ ɔfoforɔ no na ɔtoo no tuo. Nanso susu ho
sɛ wote saa Asɛnniɛ Kunini a abufuo wɔ mu yi anim, na wowɔ
wo yɔnko nnipa mogya wɔ wo nsa ho, Ɔmanpanin a ɔfiri United
States! Ɛno bɛyɛ biribi ketewa bi, amamo amosiane Yesu Kristo
Mogya ho no, berɛ a mobɛgyina Onyankopɔn asɛnniɛ no. Mfifire
bɛte wo berɛ a wo nim. Oswald na ɔrentumi nyɛ biribiara nka ho
sene sɛ ɔbɛfiri saa nkwa yi mu ama no, nanso Onyankopɔn yi wo
firi N’AnimpamuDaa. Ɛbɛyɛ biribi a ɛyɛ hu paa.Monhyɛ no nso.
44 Sɛ ɛsɛ sɛ wɔde wo ba asɛnniɛ, a wo di fɔ a, wo bɛhwehwɛ
mmaranimfoɔ papa paa awobɛtumi anya. Obiara bɛyɛ saa.

45 Na onipa biara a wɔawo no wɔ wiase no, me mfa ho sɛnea
ofiri efie papa mu, ɔdi Yesu Kristo Mogya ho fɔ gyesɛ ɔgye ɛho
fakyɛ no to mu. Na kwan baako pɛ a wode bɛhunu sɛ fakyɛ no
yɛ ne sɛ, saa Nsɛnkyerɛnneɛ no de Ne ho aba wo so, na wanya
Nsɛnkyerɛnneɛ no.
46 Monhyɛ no nso, wo di fɔ, na wobɛhwehwɛ mmaranimfoɔ
papa paa a wobɛtumi anya na wadi w’asɛm ama woɔ. Na sɛ
merekɔ Onyankopɔn Atemmuo mu a, me mpɛ ɔsɔfoɔ biara, me
mpɛ onipa biara; Mepɛ mmaranimfoɔ papa paa a mɛtumi anya
na wadi m’asɛm ama me.
47 Ma me nka yei, nkyerɛ wo, m’adamfo Kristoni. Yɛn
mmaranimfoɔ no nso ne yɛn temmuafoɔ, ɛna yɛn—yɛn
temmuafoɔ no bɛyɛɛ yɛn mmaranimfoɔ. Wasiesie asɛm no awie
sɛ yɛgye Ne fakyɛ no a. Ɔtemmuafoɔ No ara baa fam ɛna ɔbɛyɛɛ
mmaranimfoɔ no, na mmaranimfoɔ no ne ɔtemmuafoɔ no yɛ
Nipa korɔ no ara. Onyankopɔn bɛyɛɛ onipa, sɛdeɛ Ɔnam Ɔno
Ara Ne wuo a Ɔde too ne soɔ no bɛbu no bem. Halleluya! Ɛno
kyerɛ sɛ, “Monyi yɛn Onyankopɔn ayɛ!” Ɔfata ayɛyie nyinaa.
Yɛn temmuafoɔ ɛna yɛnmmaranimfoɔ no yɛOnipa korɔ no ara.
48 Honhom Kronkron no ne Nsɛnkyerɛnneɛ no sɛ wɔde akyɛ
yɛn. Wawie asɛm no die. Ɛrekɔ ma ɔbarima ɛne ɔbaa biara a
wanya nokorɛ Honhom Kronkron asubɔ no, wasɔ no ahwɛ, ɔne
nemmaranimfoɔ ayɛ baako, ɔne ne temmuafoɔ, ɔne n’afɔrebɔdeɛ,
na Nsɛnkyerɛnneɛ a ɛwɔ ne hɔ no kyerɛ sɛ watua n’akwantuo no
ka akɔsi Animuonyam mu. Amen. Ne nyinaa aba awieɛ. Ɔkura
saa Nsɛnkyerɛnneɛ no. Ɛyɛ ne dea, Honhom Kronkron mu asubɔ
no, a ɛyɛ Yesu wusɔreɛ no ho adanseɛ no. Amen. Mo gyedi?
[Asɔrefoɔ no ka sɛ, “Amen.”—Ɔs.] Ɛno ne w’adanseɛ, wo kura
Nsɛnkyerɛnneɛ no.
49 Afei sɛ wonnyaa saa Nsɛnkyerɛnneɛ no a, woremma mu. Ɛsɛ
sɛ wonya Nsɛnkyerɛnneɛ no. Ɛno ne ɛboɔ a wɔrehwehwɛ no, “Sɛ
me hunumogya no a, mogya no yɛ nsɛnkyerɛnneɛ no. Sɛme hunu
mogya no a, Mɛsiane mo ho.” Ɛsɛ sɛ wonya Nsɛnkyerɛnneɛ no. Sɛ
wonyɛ a, adɛn, worenkɔ. Ɛsɛ sɛ wowɔ nsɛnkyerɛnneɛ no.
50 Sɛ wanyi nsɛnkyerɛnneɛ no ankyerɛ a, nsɛnkyerɛnneɛ no
wamfa ankyerɛ wɔ fam hɔ, mpo na apam no nyɛ adwuma. Wo ka
sɛ, “Ɛyɛ, afei, Onuabarima Branham, afei twɛn simma kakra.”
Ɛyɛ nokorɛ pɛpɛɛpɛ.
51 Nsɛnkyerɛnneɛ no na ɛso sene apam no. Ɛfiri sɛ Israel nyaa
apam sɛ wɔntwa wɔn twetia, na Yudani biara bɛtumi apue na
ɔde akyerɛ onipa biara, “mɛtumi akyerɛ wo sɛ watwa me twetia,
meyɛ Yudani, watwa me twetia sɛdeɛ Yehowa ahyɛdeɛ teɛ,”
nanso mpo na ɛno nyi no mfiri mu sɛ na nsɛnkyerɛnneɛ no nni
hɔ nso a. Na ɛsɛ sɛ ɔde nsɛnkyerɛnneɛ no kyerɛ. Mo ate aseɛ?
[Asɔrefoɔ no ka sɛ, “Amen.”—Ɔs.] Ɔno…Nsɛnkyerɛnneɛ no na
ɛsɛ sɛ ɛwɔ hɔ, sɛ ɛteɛ biara. Na sɛ wo wɔ apam no mu a…
Sɛ Yudani bi bɛka sɛ, “Memfa mogya biara nyɛ me pono ano,

Mɛtumi akyerɛ sɛ me yɛ apam Yudani,” owuo Bɔfoɔ no nyaa
no. Ɛmfa ho sɛnea ɔyɛ nokwafoɔ, sɛnea ɔyɛ asɔreba dodoodo,
ntotosoɔ du dodoɔ a ɔtuaeɛ, sɛnea ɔkaa sɛ ɔgye Yehowa diiɛ;
Yehowa hwehwɛɛ saa nsɛnkyerɛnneɛ no.
52 Na Ɔyɛ no ɛnnɛ, nso. Ɛsɛ sɛ ɛyɛ saa. Ɛsɛ sɛ ɛyɛ saa, “Ɛfiri
sɛ kwan foforɔ biara nni Ɔsoro ase, ɛnyɛ din foforɔ biara na
wɔde ama, kwan biara so,” ɛmfa ho ne sɛnea ɛyɛ papa, sɛnea ɛyɛ
nokorɛ. SaaNsɛnkyerɛnneɛ no ɛsɛ sɛ ɛwɔ hɔ, nawɔde kyerɛ.
53 “Mogya no,” wo ka sɛ, “ɛyɛ, me kumm adwammaa no ɛna
me de guu kuruwa no mu. Mede asi akyire ha.” Ɛno nyɛ deɛ
Ɔkaaeɛ. Ɛsɛ sɛ ɛyɛ aponnwatifi ne aponnwa mmienu no ho. Ɛsɛ
sɛ wɔde kyerɛ.
54 Na ɛsɛ sɛ wo bra yi Nsɛnkyerɛnneɛ no adi wɔ wo mu. Oh,
mo Pɛntɛkostefoɔ, ɛdeɛn na ɛha mo? Tiri nwi a watwitwa, animu
a waka no adubire, mmarima, aseresɛm fi ɛne nnoɔma, deɛ
wode rekyerɛ no wɔ hen m’Awurade Yesu Kristo mogya no a ɛyɛ
Honhom Kronkron no Nsɛnkyerɛnneɛ no? Mo, mo kekare mo
anim kyerɛ nyamesom pa, ɛna morefrɛ “abayisɛm” ɛna biribi
foforɔ, nnwuma a ɛfiri Onyankopɔn, “abayisɛm.” Sɛn na moyi
nsɛnkyerɛnneɛ no kyerɛ?
55 Wɔka sɛ, “Me yɛ Pente-…” Memfa ho ne deɛ wo yɛ. “Me
yɛ Baptistni. Me yɛ Prɛs-…” Me mfa ho ne deɛ wo yɛ. Saa
Nsɛnkyerɛnneɛ no ɛsɛ sɛ ɛwɔ hɔ. Onyankopɔn rehwehwɛ No, na
ɛnyɛ biribi foforɔ biara gyesɛ ɛno.
56 Wo ka sɛ, “Ɛyɛ, manya dɔkota.” Memfa ho ne abodin ahodoɔ
a wowɔ. Onyankopɔn rehwehwɛ saa Nsɛnkyerɛnneɛ no, na Ɛno
nko ara. Ɛyɛ nsɛnkyerɛnneɛ sɛ watua w’akwantuo no ho ka.
Ɔrengyemo ho adansedie krataa anaasɛ biribi foforɔ. Ɛsɛ sɛ ɔnya
saa Nsɛnkyerɛnneɛ no.
57 Bɔɔs hyɛnkani no bɛka sɛ, “Ɛha, montwɛn simma, ɛno nyɛ
me nsɛnkyerɛnneɛ.”
58 Deɛ ɔka wiemhyɛn no bɛka sɛ, “Ɛyɛ, wo pue kɔ abɔten
seesei.” Tikiti no yɛ nsɛnkyerɛnneɛ. Wo pue kɔ hɔ na kakyerɛ deɛ
ɔka wiemhyɛn no sɛ, “Ɛha, mepɛ sɛ me foro wo wiemhyɛn no.
Mɛtua sɛn?”

“Kɔ na kɔgye wo nsɛnkyerɛnneɛ.”

“Oh, mɛtua wo ka.”
59 “Merentumi ngye ɛno. Woremforo me wiemhyɛn no
gyesɛ wokɔ tua hyɛntiadeɛ no na wonya nsɛnkyerɛnneɛ no.
Merehwehwɛ nsɛnkyerɛnneɛ no.”

Wo ka sɛ, “Ɛyɛ, me kɔɔ sukuu.Me yɛɛ yei. Me…”
60 Memfa ho ne deɛ w’ayɛ, ɛsɛ sɛ wo nya Nsɛnkyerɛnneɛ
no anaasɛ woremforo. Amen ɛne amen. Montumi nhunu?
Onyankopɔn rehwehwɛ saa Nsɛnkyerɛnneɛ no. “Sɛ me hunu

mogya no a, ɛna ɛno nko ara na mɛsiane mo ho sɛ me hunu
nsɛnkyerɛnneɛ no a.”
61 Wannyi ankyerɛ, mpo na apam no nyɛ adwuma. Yudani
bɛtumi aka no nokorɛ mu na ɔde ne ho akyerɛ sɛ ɔyɛ a—a Yudani
a wɔatwa twetia, ɔbɛtumi afa anuanom no apue na waka sɛ,
“Monhwɛ ha,watwame twetia.” Ɛno nkyerɛ biribi baakompo.
62 Wo deɛ ka sɛ, “Me yɛ Mɛtɔdisni. Me yɛ Baptistni. Me yɛ
Pentekosteni. Me yɛ yei. Me yɛ sɛɛ.” Ɛno nkyerɛ hwee.
63 Ɛsɛ sɛ wonya Nsɛnkyerɛnneɛ no. Na sɛ Nsɛnkyerɛnneɛ no ba
a, Ɛdi Kristo ho adanseɛ. Ɔkaa sɛ Ɔbɛyɛ. Na Kristo ne Asɛm no.
Na ɛbɛyɛ dɛn na wobɛtumi apo sɛ Twerɛ Kronkron no yɛ nokorɛ,
Ne fa bi, na wo daso ara ka sɛ wowɔ Nsɛnkyerɛnneɛ no, berɛ a
Nsɛnkyerɛnneɛ no yɛ Yesu Kristo adanseɛ no? Hwɛ, deɛ ɛyɛ me
nnwanwa ne no.
64 “Oh,” ka sɛ, “Me nnye nni, me gyedi sɛ anwanwadeɛ
nna no…” Oh, monhwɛ, Nsɛnkyerɛnneɛ biara nni hɔ.
Nsɛnkyerɛnneɛ No de “amen,” na ɛgye Asɛm biara so biribiara,
ɛfiri sɛ ɛyɛ OnyankopɔnNo ara. Mohu? Ne nyinaa yɛ.
65 Nanso sɛ nsɛnkyerɛnneɛ no nni hɔ a, na apam no nyɛ
adwuma. Na asɛe. Adekorɔ no ara seesei! Ɛmfa ho ne sɛnea—
sɛnea wo ka no dodo, sɛnea wo bɛka no dodo sɛ, “Megye Asɛm
biara a ɛwɔ Twerɛ Kronkron no mu di,” aka sɛ, “Onuabarima
Branham, me—mɛtumi ati saa Twerɛ Kronkron no mu fa akyerɛ
wo, Twerɛ Kronkron no nyinaa, mawe agu me tiri mu. Megye
Ɛmu biara di.” Ɛno yɛ papa. Satan yɛ saa, nso. Uh-huh. Gyesɛ
Nsɛnkyerɛnneɛ no!
66 “Ɛyɛ, Onuabarima Branham, mewɔ abodin ahodoɔ no
femfam me fasuo ho nyinaa. Mewɔ Bachelor of Art, ɛna mewɔ
dɔkota abodin, ɛna LLD. wɔ Latin mu. Na, oh, matwerɛ
nwoma ahodoɔ. Mayɛ yei. Mayɛ biribiara. Mayɛ—mayɛ yeinom
nyinaa.” Memfa ho. Ɛnonom nyinaa yɛ papa, nanso ɛsɛ sɛ wonya
Nsɛnkyerɛnneɛ no nso. Nsɛnkyerɛnneɛ No, wɔdaso ara hwehwɛ
Nsɛnkyerɛnneɛ no!
67 Wo ka sɛ, “Me yɛ Twerɛ Kronkron adesuani. Me yɛ a—me
yɛ nnipa papa. Me yɛ yei, sɛɛ.” Ɛno bɛtumi ama no ayɛ papa, ne
nyinaa yɛ papa, nanso ɛsɛ sɛwo daso ara nyaNsɛnkyerɛnneɛ no!
68 Afei, na owuo ayɛ krado sɛ ɔrebɔ Misraim berɛ biara, na saa
ara na owuo ayɛ krado sɛ ɔrebɔ ɔman no seeseiwɔ berɛ biaramu.
69 Anna Jeanne, menya biribi mu atenka te sɛ wo papa, ɔkaa
asɛm bi berɛ bi. Mepɛ saa berɛ biara. Ɔkaa sɛ, “Mo nim, ɔman
yi, a wɔwɔ bɔne korɔ no ara, sɛ Onyankopɔn de Amerika ho kyɛ
no wɔ deɛ ɔreyɛ ho a, Ɛbɛyɛ nhyɛ de ama no sɛ ɔbɛnyane Sodoma
ɛneGomora nawapawɔn kyɛw, sɛ ɔhyeewɔn.”Na ɛno yɛ nokorɛ.
70 Monkae, Israel tuaa bɔne biara ɔyɛɛeɛ ho ka, na saa na yɛn
nso bɛyɛ. Sɛnea yɛregyaegyae nnoɔmamu?Momma yɛn kyekyere
akodeɛ no mu! Yɛnsane mmra Nyankopɔn nkyɛn, asafo! Ɛnyɛ sɛ

mereka saa nnoɔma yinom ayɛ sononko. Mereka akyerɛ mo sɛ
kɔkɔbɔ. Mo gyedi!
71 Owuo ayɛ krado sɛ ɛrebɛsi. Na Onyankopɔn ayi N’adom ɛne
N’ahummɔborɔ akyerɛ wɔn, ɔnam tumi ɛne nsɛnkyerɛnneɛ ɛne
anwanwadeɛ so (saa na Ɔteɛ ɛnnɛ ansaana ɔreyi Asafo no afiri
mu), wɔdaso ara mpɛ sɛ wɔbɛsakyera na wɔbɛgye nkransɛm
no adie.
72 Monhwɛ, na nkransɛm bi wɔ hɔ ansana woreyi asafo no afiri
mu. Berɛ biara ɛsɛ sɛ ɛyɛ saa. Adekorɔ no ara seesei. Honhommu
biribiara a ɛresie no yɛ nsɛnkyerɛnneɛ a ɛfiri Nyankopɔn hɔ. Mo
gye saa di? [Asɔrefoɔ no ka sɛ, “Amen.”—Ɔs.] Te sɛ Nkransɛm no,
nsɛnkyerɛnneɛ bi wɔ hɔ na afei Nkransɛm no di nsɛnkyerɛnneɛ
no akyi. Onyankopɔn ka kyerɛɛ Mose sɛ, ɔkaa sɛ, “Sɛ wɔrennye
nsɛnkyerɛnneɛ a ɛdikan no nne nni a, ebia wɔbɛgye ɛnne a ɛdi
nsɛnkyerɛnneɛ a ɛtɔso mmienu no akyi no adi.”
73 Afei, sɛ mohunu sɛ nsɛnkyerɛnneɛ bi rekɔ so, na nkransɛm
biara nni akyire a, ɛyɛ anyamesɛm ho nimdeɛ sukuu dada korɔ
no ara na ɛwɔ fam no, a ɛno mfiri Onyankopɔn. Nanso baabi a
nsɛnkyerɛnneɛ ɛrekɔsoɔ no, Nkransɛm di akyire. Afei monhwɛ.
Yesu baa beaeɛ hɔ…
74 Meretuetue mo aso anaa? Anaasɛ deɛ ɔwɔ saa akasamu a ɛwɔ
ha yi, ɛregyegye sɛdeɛ ɛreba akyire no. Ebia ano yɛ den kakra.
Mepɛ sɛ mo teɛ.
75 Berɛ a Yesu baa beaeɛ hɔ no, Wanka bebree ankyerɛ nnipa,
na obiara pɛ No wɔ n’asafo mu. “Oh, saa Odiyifoɔ kumaa yi,
ɛyɛ yɛn anigye paa sɛ yanya No.” Na ɔresa ayarefoɔ yadeɛ. “Oh,
animuonyam nka Onyankopɔn. Onyankopɔn ama Onipa kɛseɛ bi
so wɔ yɛn ntam.” Na ɛno yɛ paa. Enti da koro bi ɛbaa baabi a…
Na ɛno yɛ Ne nsɛnkyerɛnneɛ.
76 Yisaia 35 kaa sɛ ɛbɛyɛ nsɛnkyerɛnneɛ. “Mpakye bɛhuri te sɛ
ɔforoteɛ,” ɛne deɛ ɛkeka ho, “anifirafoɔ bɛhunu adeɛ.” Na ɛyɛ
nsɛnkyerɛnneɛ.
77 Ɔyii Ne nsɛnkyerɛnneɛ kyerɛeɛ sɛ Mesaia, ɛne deɛ ɛkeka ho.
Na wɔn, wɔn mu bebree, kaa sɛ, “Aane, mɛtumi agye ɛno ato
mu.” Ɛyɛ, afei, sɛ na ɛno yɛ nsɛnkyerɛnneɛ a, ɛsɛ sɛ ɛnne bi wɔ
hɔ ma saa nsɛnkyerɛnneɛ no. Ɛdeɛn ɛnne na na ɛdi akyire? Berɛ
a Ɔfirii aseɛ sɛ ɔrekyerɛkyerɛ Ne nkyerɛkyerɛ no na ɔfrɛɛ wɔn
nhiritia mma a wɔwɔ wira mu. Na wɔn ani ngye ne ho ɛfiri saa
berɛ no rekorɔ, monhwɛ, berɛ a ɛnne no ne nsɛnkyerɛnneɛ no
baaeɛ. Nsɛnkyerɛnneɛ no dii kan.
78 Mose kɔɔ Misraim a ɔde nsɛnkyerɛnneɛ baaeɛ. Na ɔtoo ne
poma too fam, ɛdanee ɔwɔ. Na ɛno yɛ nsɛnkyerɛnneɛ. Nanso
ɛyɛɛ kakra no, ɛnne no baae kaa nsɛnkyerɛnneɛ no ho. Afei
na ɛyɛ sononko. Hwɛ, wɔmpɛ saa. Ɛnne no—no, ɛsɛ sɛ ɛba, na
nsɛnkyerɛnneɛ adi akyire. Na berɛ foforɔ biara nni hɔ a ɛbɛtumi
aba gyesɛ saa berɛ no, ɛfiri sɛ na berɛ aduru sɛ Twerɛnsɛm no ba

mu. Monhwɛ deɛ Ɔka kyerɛɛ no, wɔ ogya a na ɛredɛre no mu,
“Mahunu na mate Me man apinisie, na mahunu wɔn amaneɛ
a ɛnam wɔn so ahwɛfoɔ a wɔwɔ Misraim, na Makae Me bɔhyɛ
a Mede hyɛɛ Abraham.” Mfirinhyia ahannan atwam, na Ɔka
kyerɛɛ Abraham sɛ wɔbɛkɔ hɔ. Hwɛ, berɛ foforɔ biara nni hɔ a
ɛbɛtumi ayɛ hɔ. Na ɛsɛ sɛ Mose ba saa berɛ no.
79 Onyankopɔn akyerɛkyerɛ berɛ kɛseɛ no bɔ pɛpɛɛpɛ. Ɛrenkɔ
ntɛm simma baako anaasɛ ɛrenka akyire simma baako. Ɛbɛyɛ
ɛberɛ no pɛpɛɛpɛ. Ɛyɛ, enti, mohu, na biribiara rekɔ yie, na
ɛrentumi mma wɔ berɛ foforɔ mu.
80 Ɛna saa nnoɔma yinom rentumi mma wɔ berɛ foforɔ mu. Yei
rentumi mma wɔ Luta nna no mu. Na ɛrentumi mma wɔ Wesley
nna no mu. Baptisfoɔ nna no mu anaasɛ Mɛtɔdisfoɔ, wɔ wɔn nna
no mu, ɛrentumi mma. Ɛsɛ sɛ ɛba seesei. Ɛsɛ sɛ Israel yɛ ɔman.
Ɛsɛ sɛ asafo no yɛ te sɛ deɛ wɔteɛ seesei. Na ɛsɛ sɛ nkransɛm
a ɛtɔso mmiɛnsa wɔ hɔ, asafo berɛ a ɛtɔso mmiɛnsa. Na ɛsɛ sɛ
Laodikea wɔ hɔ. Ɛrentumi nyɛ hɔ gyesɛ Pentekoste aba na wɔboa
wɔn ano, na wɔpue na wɔyɛ nhyehyɛeɛ, na wɔyɛ deɛ wɔyɛeɛ. Afei
na ɛsɛ sɛ ɛba, afei na Awurade aba, na wɔayi No apue afiri asafo
no mu. Ɔno ne Asɛm no.
81 Wɔsuro sɛ wɔne saa Asɛm no bɛdi asie baabiara. Wɔyɛ komm
fa Ho, nanso wɔkasa gyegyeegye fa ho.
82 Chicago, ɛnkyɛree koraa wɔ ha, berɛ a Awurade maa me
anisoadehunu. Na menyaa asɔfoɔ ɔha mmiɛnsa wɔ hɔ. Me kaa sɛ,
“Afei me nim deɛ mo…” ɛfa aboa no aseni no, ɛne deɛ ɛkaho,
Me kaa sɛ, “mo mu baako mfa ne Twerɛ Kronkron na ɔmra
mɛgyina me nkyɛn na ɔmɛkyerɛ atorɔ a ɛwɔ mu ha.” Wɔn nyinaa
yɛɛ komm.Me kaa sɛ, “Ɛnneɛ monsɔre mfiri m’akyi.” Mohu, ɛfiri
wɔn sukuu adwene mu.
83 Nanso, wɔka sɛ, “Onuabarima Branham yɛ odiyifoɔ berɛ
a ngosra wɔ ne so, nanso sɛ ngosra no firi ne so a, oh, me
nnim.” Ɛdeɛn a…Sɛ ɛno nyɛ a—a—a—a nyamesom ho nimdefoɔ
a-akabom! Ɔno ara…
84 Asɛmfua odiyifoɔ kyerɛ sɛ “deɛ ɔwɔ Ɔsoro adiyie fa Asɛm no
ho.” Awurade Asɛm ba adiyifoɔ no nkyɛn. Ɛno ne sɛnea wɔdii
Yesu ho adanseɛ. Na wɔkaa wɔ owusɔreɛ no akyi sɛ, wɔkaa
sɛ, “Yɛnim sɛ na Ɔyɛ Onyankopɔn diyifoɔ,” hwɛ, “onipa biara
rentumi nyɛ saa nnoɔma yinom gyesɛ Nyankopɔn ka ne ho,” afei
na wɔnngye Ne nkransɛm nto mu. Wɔnnye Yohane nto mu, na
ɔyɛ odiyifoɔ. Wɔrengye Elia nto mu, wɔn a aka no mu biara nni
hɔ, na wɔwɔ Ɔsoro adiyie.
85 Asɛmfua no, Brɔfo asɛmfua no, odiyifoɔ, Brɔfo nsɛmfua
bɛtumi akyerɛ biribiara, ɛkyerɛ sɛ “ɔsɛnkani.” Nanso sɛ wo ka
sɛ odiyifoɔ a, ɛwɔ tete Twerɛ Kronkron no mu a, na ɛkyerɛ sɛ
“ɔdehunufoɔ.” Na n’adansedie nkrataa yɛ, sɛ, deɛ ɔkaaeɛ baa
mu, na ɛno yɛ nsɛnkyerɛnneɛ sɛ na ɔyɛ odiyifoɔ; ɔno nso na ɛno

yɛ nsɛnkyerɛnneɛ sɛ ɔnyaa Ɔsoro adiyie wɔ Asɛm a wɔatwerɛ no
mu.Na afei Onyankopɔn resi so dua, wɔ n’akyi, de kyerɛɛ saa.
86 Sɛn? Ɛyɛ, ɛsɛ sɛ ɛyɛ saa kwan yi so, ne nyinaa ne no. Kwan
biara nni hɔ a wobɛfa ho. Onyankopɔn kaa sɛ ɛbɛyɛ saa kwan
no so, na wo na wowɔ hɔ no. Nanso ɛno na ɛwɔ hɔ no ɛnnɛ,
wohunu, saa Nsɛnkyerɛnneɛ no ɛsɛ sɛ ɛwɔ hɔ, a ɛdi saa Asɛm no
ho adanseɛ na ɛma no yɛ nokorɛ pɛpɛɛpɛ. Afei sɛnea Ɔhyɛɛ bɔ,
sɛnea Ɔsiesie de maa Ne man bɔhyɛ-asase no nyinaa, afei, berɛ a
na Ɔrebɛyɛ saa akwantuo yi no, a na ɛyɛ ne nsɛsoɔ.
87 Afei merebɛbɔ mmɔden afa bɛyɛ simma foforɔ dunnum,
aduonnu, de ama Nkransɛm no. Monhyɛ no nso yie seesei, mepɛ
sɛmo nya yei, ɛfiri sɛ ebia name nhunumo bio, hwɛ.

Monhyɛ no nso, afeimonhwɛ sɛneaƆsiesieeNe nkurɔfoɔ no.
88 Dodoɔ sɛn na wɔnim sɛ Ɔnsakyera N’akwan da? Ɔnyɛ saa
da. [Asɔrefoɔ no ka sɛ, “Amen.”—Ɔs.] Ɔyɛ…afei monhwɛ Twerɛ
Kronkron nomunamonhwɛ sɛ Ɔsakyeraa no a. Daabi, owura.
89 Sɛn na Ɔsiesiee ne nkurɔfoɔ no? Ɛdikan, Ɔde nsɛnkyerɛnneɛ
somaa odiyifoɔ bi, a na ɛyɛMose. Ɛyɛ nokorɛ saa? [Asɔrefoɔ no ka
sɛ, “Amen.”—Ɔs.] Na nsɛnkyerɛnneɛ no wɔ nkransɛm, nkransɛm
sɛ “monsiesie mo ho,” na wɔrekɔ asase a wɔhyɛɛ ho bɔ no. Afei
na Ɔwɔ adanseɛ, wɔ saa odiyifoɔ yi ho, sɛ na Hann bi wɔ ne so.
Ogya Fadum dii saa odiyifoɔ yi akyi, yɛnim saa, ɔfaa serɛ so ɔne
Mose. Yɛhunu saa. Na afei Ɔmaawɔn nsɛnkyerɛnneɛ de hyɛɛwɔn
nkurane sɛ ɛnsɛ sɛ wɔsuro, wɔn nyinaa ayɛ basaa ɛne ahopopoɔ;
baabi a Ɔkaa sɛ, “Sɛ me hunu saa nsɛnkyerɛnneɛ no a, Mɛsiane
mo ho.”
90 Monhwɛ sɛnea Ɔyɛɛ seesei. Ɔsiesiee nsɛnkyerɛnneɛ diikan,
ɔsomafoɔ, nkransɛm a wadi ho adanseɛ, ɔsomafoɔ no ho
adansedie, ɛna nsɛnkyerɛnneɛ a ɛma awerɛhyɛmu sɛ watua
akwantuo no ho ka.Wɔn ani kyerɛ bɔhyɛ asase no so.
91 Adekorɔ no ara na Wayɛ no ɛnnɛ! Deɛn na Ɔyɛeɛ? Ɔsomaa
Honhom Kronkron no brɛɛ yɛn. Honhom Kronkron no ne
Ɔsomafoɔ no, na Twerɛsɛm No adansedie a ɛfa Ɔno ara ne ho
no di Ne ho adanseɛ wɔ yɛn ntam, ɔtesɛ deɛ ɔteɛ nnora, ɛnnɛ,
ɛne daapem. Na Nsɛnkyerɛnneɛ no ne awerɛhyɛmu no. Ɛdeɛn
na ɛrehunahuna yɛn? Watua yɛn akwantuo ho ka dada na yɛn
Afɔrebɔdeɛ no di yɛn ho adanseɛ. Ɔrentumi mpamo wo. Ɔhyɛɛ
saa bɔ no. Wadi yɛn ho adanseɛ.
92 Israel a ɔfiriMisraim reba, sɛdeɛme kaa sɛ, ɛte sɛ—sɛ Ayeforɔ
no refiri asafo no mu aba. Berɛ a Mose firii ne som adwuma
aseɛ no, Israel nyinaa boaa ano wɔ Goshen, maa mpaebɔ ne
ɔsom, pɛpɛɛpɛ, wɔfirii Misraim meamea nyinaa baae. Saa kwan
no so na Ayeforɔ no bɛyɛ, wɔbɛpue afiri Oneness nyinaa mu,
Twoness, Threeness, ɛne afoforɔ bebree. Wɔbɛpue afiri. Ɛsɛ sɛ
wɔyɛ. Afei yɛkenkan wɔ Hebrifoɔ…Afei yɛn, adeɛ a ɛdikan
a ɛsɛ sɛ yɛdwene ho, wɔfiri meamea nyinaa apue, “Momfiri

anyeannie no mu mpue.” Afei Honhom Kronkron no hyɛɛ bɔ
sɛ ɔbɛfrɛ ɛno wɔ nna a ɛdi akyire no mu, “Momfiri wɔn a
wɔnnyennie no mu.” Monhyɛ no nso.
93 YɛhunuwɔHebrifoɔ 10:26, matwerɛ no wɔ ha, ɛka yei sɛ, “Sɛ
yɛboapa kɔyɛ bɔne berɛ a yanya Nokorɛ no mu nimdeɛ a, afɔrebɔ
biara nni hɔ bio dema bɔne,” hwɛ, sɛ woboapa nyenni a.
94 Afei sɛmo bɛhyɛ no nso a, ɛdeɛn name nkawɔ ha, sɛmobɛma
me berɛ tiaa bi kɔsi sɛ mɛyɛ saa mfatoho no. Metumi nya atenka
wɔHonhomnomu, sɛ ankɔ so yie. Mohu?Monhyɛ no nso.
95 Hebrifoɔ nie, wɔwɔ wɔn kwan no so repue. Onyankopɔn yii
mmarima dummienu, anaasɛ Mose na ɔyɛɛeɛ, ɔnam Nyankopɔn
nsa so, sɛ wɔnkɔ na wɔnkɔ sra asase no so; na monsane mmra,
momfa asase no so nsɛnkyerɛnneɛ mmra. Na berɛ a wɔduruu hɔ
no, owuo hunahunaa wɔn mu du. “Adɛn,” wɔkaa sɛ, “Amalekfoɔ
no wɔ hɔ, yɛtesɛ mmɛbɛ wɔ wɔn anim.” Yoshua ne Kaleb sane
baae, de adanseɛ no baae, “Yɛbɛtumi ayɛ!”
96 Mo ahu, ɛno yɛ agyedifoɔ a wɔwɔ ano no. Wɔfa saa nnoɔma
sononko yinom mu, ɛne asafo no mu, na wɔbɛka asafo no ho,
ɛne asubɔ ahodoɔ ɛna nnoɔma. Nanso sɛ ɛba sɛ wɔretwa akɔgye
Nsɛnkyerɛnneɛ no a, adanseɛ no sɛ Asase no wɔ hɔ a, saa Nkwa
no…Yesu Kristo nwui. Ɛyɛ tebea foforɔ. Ɔte ne mu. Ɔka yɛn
ho, Ɔwɔ yɛn mu seesei. Sɛ ɛba saa a, “ah,” wɔanntumi annye
ɛno anni. Na ɛno dɔɔso dodo, mo ahu. Na wɔsane baae, na
wɔn, obiara, wuwui wɔ serɛ no so, wɔn mu baako mpo antwa
ankɔ. Na, hwɛ, sɛ yangye anni a, yɛn Mɛtɔdisfoɔ, Baptisfoɔ,
Prɛsbiterianfoɔ!
97 Me wɔ anidasoɔ sɛ me kyerɛkyerɛfoɔ dada no te ha ɛnnɛ.
Dɔkota Roy E. Davis, mo mu bebree nim no, wɔ Fort Worth
ha, ebia ɔte ha. Me kae sɛ yɛdii saa nnoɔma yinom ho nkɔmɔ,
mfirinhyia bebree, bebree a abɛsene korɔ. Ɔbɔɔ me asu wɔ gyidie
no mu, Missionary Baptis asafo mu.
98 Na hwɛ, wɔ ha, afei, sɛ yɛn…sɛ—sɛ yɛba saa asase ano hɔ
a, yɛbɛka sɛ, “Ɛyɛ afei, animuonyam nka Onyankopɔn, me kaa
kasa foforɔ, halleluya!” Ɛnyɛ ɛne no. Sɛ wobɛtumi aka sɛ, wonye
saa Asɛm no biara nni a, na biribi nkɔ yie wɔwo suahunu mu.
Wohunu?
99 Wo deɛ bra Asase no so na hwɛ sɛ ɛwɔ hɔ. Wobɛhunu sɛ Yesu
asɔre. Ɔwɔ yɛn ntam. Mo te Asɛm no a ɛdi nkransɛm no akyi no,
na mo daso ara nnye No nni, mo nim deɛ ɛbɛsi? Afei wɔwuwui
wɔ serɛ no so pɛɛ. “Sɛ yɛnya nya Nokorɛ no mu nimdeɛ na akyire
yi yɛboapa kɔyɛ bɔne a, bɔne ho afɔdeɛ biara nni hɔ bio.” Ɛno ne
deɛ Hebrifoɔ Nwoma no ka kyerɛ yɛn.
100 Na afei monhwɛ, berɛ a yɛhunu awieɛ-berɛ mu
nsɛnkyerɛnneɛ kɛseɛ wɔ asase so no, a Ɔhyɛɛ bɔ no, dodoɔ
sɛn na ɛrebɔ yɛn kɔkɔ sɛ berɛ no abɛn. Mongyae anyeannie no.

Mo mmom mmra. Ɛsɛ sɛ yɛdodɔ yɛn ho yɛn ho na yɛgye die, na
yɛnyi yɛn ho mfiri wiase.
101 Monhyɛ no nso, na ɛnsɛ sɛ wɔkabom na wɔkasa fa nkransɛm
no ho kɛkɛ. Na ɛsɛ sɛ wɔkɔ mu, na wɔhyɛ mogya no ase. Mma
mo nka sɛ, “Mo nim, Mose ka kyerɛɛ yɛn, ɔsomafoɔ no, ɔkaa sɛ,
ɔka kyerɛɛ yɛn sɛ ɛsɛ sɛ yɛnya mogya. Ɛdeɛn na mo dwene fa
ho, mmarimaa?” Na ɛnyɛ saa. Monkum adwammaa no, namonya
mogya no wɔ soro hɔ!
102 Yɛbɛtumi aba na yabɛtena ase na yɛne Asɛm no ayɛ adwene,
ɛne biribiara a ɛka ho, nanso na yɛnni saa Nsɛnkyerɛnneɛ no,
ɛdeɛn papa na ɛyɛ yɛn? Ɛnyɛ papa. Kɔ hyɛ N’ase. Ɔnni asodie
mma obiara a wafiri saamogya no ase. Na Ɔnni obiara ho asodie,
ɛnnɛ, a wafiri Nsɛnkyerɛnneɛ no ase.
103 Abusua no nyinaa, amaneɛ rento wɔn berɛ a wɔwɔ
nsɛnkyerɛnneɛ no ase, na wɔada nsɛnkyerɛnneɛ no adie. Abusua
no nyinaa! Mo gye saa di? [Asɔrefoɔ no ka sɛ, “Amen.”—Ɔs.] Ɛnnɛ
ɛsɛ sɛ yɛkae saa, nnipa no. Yɛn mma!
104 Na saa mmabunu-berɛ yi nkwaseasm ɛna rɔk-ne-rol, ɛna
nnoɔma a yɛnam mu no, ɛna saa Beatles yinom a ɛwɔ ha yi
ɛna Bugs, na monim sɛ ne nyinaa wɔ Nwoma yi mu, Twerɛ
Kronkron no? Ɛka saa wɔ Adiyisɛm mu. Nokorɛni, ɛka saa.
Sɛnea nnipa, wɔyɛ—wɔyɛ…wɔn, wɔn, hwɛ, wɔn, wɔnyɛ…
Wawuwu. Wɔrentumi nsɔre. Na wɔnnyɛ Daa. Na wɔnni Nsusuiɛ
mu mpo, enti wɔbɛyera. Wɔbɛwie wɔn koraa, Wɔbɛsɛe wɔn
koraa. Wɔbɛtwe wɔn aso mmerɛ mfesanten, ɛwɔ deɛ wɔayɛ ho,
nanso biribiara a ɛwɔmfitiaseɛ no wɔ awieɛ.
105 Ɛyɛ deɛ ɛnni mfitiaseɛ biara no, na ɛnni awieɛ. Daa Nkwa
baako pɛ na ɛwɔ hɔ. Baako a ɛwɔ Daa Nkwa tebea mu, yɛpere
hwehwɛ ɛno. Monhyɛ no nso.
106 Yoshua, ti 2 no wɔ Yoshua, gyedini Amanamanmuni
dwamamfoɔ no ɔteeɛ, ɛna n’abusua, na wɔde wɔn bɛhyɛɛ ahoma
kɔkɔɔ no ase, a na ɛyɛ nsɛnkyerɛnneɛ a ɛfiri asomafoɔ a
wɔfiri Yoshua hɔ no. Onyankopɔn Bɔfoɔ a ɔsɛe adeɛ no dii saa
nsɛnkyerɛnneɛ no nni, na ɛno nko ara, wɔ saa kuro no mu.
Na deɛ Onyankopɔn rehwehwɛ no wɔ hɔ, ɔnam Ne nkoa so, sɛ
Onyankopɔn rehwehwɛ saa nsɛnkyerɛnneɛ yi, na ɛno nko ara ne
no. Memfa ho sɛ na ɛyɛ kuro no sodifoɔ, sɛ na ɛyɛ onipa kronkron
paa a ɔwɔ kuro no mu, sɛ wɔkɔ asɔre kɛseɛ paa a ɛwɔ kuro no
mu, biribiara a ɛwɔ kuro no mu hwee fam gyesɛ saa efie no.
Onyankopɔn, dii saa nsɛnkyerɛnneɛ, no nko ara nni.
107 Monhyɛ no nso, na Yeriko ate sɛ Onyankopɔn reyɛ nnoɔma
akɛseɛ, nanso wɔantie kɔkɔbɔ no.
108 Saa ara na nnipa no teɛ ɛnnɛ wɔrete deɛ Onyankopɔn reyɛ no
mfirinhyia kakra a atwa mu no, nanso wɔrentie. Saa adom tumi
kɛseɛ yi ɛne nsɛnkyerɛnneɛ ahodoɔ yi, te sɛ Ɔhyɛɛ bɔ, “Sɛdeɛ
ɛyɛɛ wɔ Sodom nna no mu no, saa ara na ɛbɛyɛ.” Sɛnea Ɔhyɛɛ

bɔ sɛ saa adeɛ no bɛyɛ! Monhwɛ deɛ ɛsiiɛ wɔ Sodom. Monkae,
Sodom nsɛnkyerɛnneɛ no na ɛwɔ hɔ no. Nanso ɔsomafoɔ no, a
ɔwɔ Malaki 4, ɛsɛ sɛ “ɔde nnipa no akoma sane ba agyanom
deɛ so, pentekoste agyanom no, de sane ba Twerɛ Kronkron no
so.” Biribi ntumi nkyɛn Twerɛ Kronkron no, biribi foforɔ. Yei ne
Onyankopɔn adiyie no nyinaa.
109 Na obi ka sɛ, “Ɛyɛ, megye fa yi di, me nnim fa Ɛno ho.”
110 Onyankopɔn somafoɔ paa no de wo kɔ Adeɛ no nyinaa mu!
Mohu? Monhyɛ no nso, ɛno ne deɛ Honhom Kronkron no yɛ, ɔde
wo sane ba Onyankopɔn Asɛm biara mu.
111 W’ayi nadom no akyerɛ, N’atemmuo ne deɛ ɛtɔsoɔ. Na asɛ
wɔgye di sɛ wɔn ho sɔnn wɔ wɔn asɔrefekuo adan akɛseɛ no mu
nawɔwɔ bi wɔ Yeriko, nansowɔhunuu sɛ anyɛ adwuma.
112 Na asɛ ɛbinom wɔ…ebia wɔkɔɔ mu hɔ kwan bi so,
mmarimaa binom wɔ hɔ a wɔkɔɔ mu hɔ, na wɔka kyerɛɛ wɔn
sɛ wɔmoaboa aba a wɔayi wɔn no nyinaa ano mmom. Na ɔbaa
no nyaa…na ɔbaa no de ne fie yɛɛ asɔre, na ɔgyee asomafoɔ no;
na afei ɔnyaa wɔn nyinaa a wɔwɔ ne kuro no mu, a wɔbɛgye adie,
wɔ nsɛnkyerɛnneɛ no ase.
113 Ɔbaa baako a ɔwɔ saa nhyehyɛeɛ kɛseɛ no mu! Ɔbaa kumaa
baako, na ɔnni animuonyam, ebia wɔayi no afiri asɔre biara
a ɛwɔ kuro no mu, nanso ɔgyee saa ɔsomafoɔ no diiɛ. Na
saa ɔsomafoɔ no gyaa nsɛnkyerɛnneɛ no, ahyɛnsodeɛ no, na
Onyankopɔn dii nsɛnkyerɛnneɛ no nni. Saa ara na ɛteɛ ɛnnɛ.
Monkae, berɛ a Onyankopɔn abufuhyeɛ ɔdesɛefoɔ no baaeɛ no,
saa nhyehyɛeɛ kɛseɛ no hwee fam, nsɛnkyerɛnneɛ no yii ɔbaa no
fie firii amaneɛ mu. Ɛnyɛ sɛ ɛfiri sɛ na ɔyɛ ɔbaa papa; ɛfiri sɛ na
ɔwɔ gyedie ɛna ɔde nsɛnkyerɛnneɛ no yɛɛ adwuma.
114 Afei ɛdeɛn sɛ ɔbaa no kaa sɛ, “Aane, na wɔyɛ nnipa papa,
nokorɛ ni m’ani gyee nkransɛm no a wɔde baaeɛ no ho, nanso,
nokorɛ, ayɛ te sɛ nkwaseasɛm sɛ saa ahoma no sensɛne me
mpoma no mu, mɛtwe afiri mu”? Anka ɛbubuui. Anka ɛbubuui.
Onyankopɔn dii nsɛnkyerɛnneɛ no nko ara nni, adekorɔ no ara
te sɛdeɛ nkwa nsɛnkyerɛnneɛ no teɛ wɔMisraim.
115 Yoshua na ɔyɛ Yesu nsɛsoɔ, ɛfiri sɛYoshua kyerɛ sɛ “Yehowa-
agyenkwa.” Ɔyɛ Yesu nsɛsoɔ, na ɔdii nokorɛ maa ne somafoɔ no
nsɛnkyerɛnneɛ ahyɛnsodeɛ no a ɔkaa ho asɛm no. Yoshua gyinaa
nokorɛmumaa saa nsɛnkyerɛnneɛ ahyɛnsodeɛ no.Wɔgyee wɔn a
na wɔwɔ aseɛ nyinaa nkwa, wɔ Misraim. Wɔgyee wɔn a na wɔwɔ
aseɛ nyinaa nkwa, wɔ Yeriko.
116 Adwammaa no Mogya no yɛ nsɛsoɔ ɛnnɛ ma Nsɛnkyerɛnneɛ
no, sɛ Honhom Kronkron no ne Nsɛnkyerɛnneɛ no ɛnnɛ. Wɔn a
wɔhyɛ N’ase nyinaa ho yɛ sɔnn. Wɔn a wɔnhyɛ N’ase nyinaa wɔ
amaneɛ mu. Wɔ Hebrifoɔ 13:10 ɛne 20, Wɔfrɛ no “daa apam no.”
Apam dada no na ɛyɛ adeɛ baako, yei ne Foforɔ no, yei ne “daa
apam no.”

117 Onyankopɔn, Onyankopɔn Mogya-bɔhyɛ ahodoɔ a
ɛkyekyere, ɛma yɛnya faahodie firi bɔne ɛne aniwuo ho, ɛne
sononko firi wiase a aka no ho. Ɛnsɛ sɛ wo hyɛ ataadeɛ sononko;
obiara bɛtumi asiesie ne ho sononko. Ɛsɛ sɛ wo yɛ, sononko,
ɛwɔ emu hɔ. Nkwa No wɔ ɛmu; ɛnyɛ ahosiesie, ataadehyɛ.
“Onyankopɔn Ahennie No nyɛ adidie ne ɔnom, anaasɛ ataadehyɛ
mu; mmom ɛyɛ abodwokyɛre, papayɛ, ntoboaseɛ, aboterɛ, wɔ
Honhom Kronkron no mu.”
118 Afei, bɔhyɛ ahodoɔ no ma faahodie firi bɔne ho, ɛkyerɛ sɛ
Onyankopɔn nni—ɔnhuwo bɔne. Dawid kaa sɛ, “Nhyira ne onipa
a Onyankopɔn mmu bɔne ngu ne soɔ.” Na Onyankopɔn mmu
bɔne ngu saa Nsɛnkyerɛnneɛ no so, ɛfiri sɛ Nsɛnkyerɛnneɛ no yɛ
ahyɛnsodeɛ sɛ watuaka a Onyankopɔn agye dada. Na wowɔ ɛho
nsɛnkyerɛnneɛ, ɔno-…wo gyedie atɔ. Na wowɔ wo gyeɛ boɔ a
watɔ no wɔ wo nnipadua mu, de bɛsom No na wayi Ne bɔhyɛ
ahodoɔ no adie ɛne tumi.
119 Apam Foforɔ No kyerɛ sɛ “apam foforɔ.” Mogya No kyerɛ
sɛ “Nkwa.” Apam Foforɔ No yɛ Honhom Kronkron apam
no, Honhom Kronkron no adanseɛ a ɔde ma ɛfa sɛ Yesu
Kristo anyane afiri owuo mu, akyerɛ sɛ Yesu ayɛ biribiara a
wɔrehwehwɛ ama yɛn, na ɔte ase ɛnnɛ. Nsɛnkyerɛnneɛ No kyerɛ
sɛ Ɔtease redi Ne ho adanseɛ ama yɛn, sɛdeɛ Ne bɔhyɛ teɛ. Afei
ɛbɛyɛ dɛn na onipa bɛtumi akenkan TwerɛKronkron no nawahu
sɛ Ɔhyɛɛ bɔ, na ɔhu Kristo sɛ wasane aba wɔ nna a ɛdi akyire yi
mu wɔ Honhom Kronkron tebea mu na wadi Ne ho adanseɛ sɛ
ɔteaseɛ? Ɛno ne Nsɛnkyerɛnneɛ no. Ɛno ne ahyɛnsodeɛ no. Ɛno
ne ɛka a watua no.
120 Momfa mo ho nto atenka bi so. “Me nyaa awɔse atenka wɔ
m’akyi. Na—na me—me huaa biribi; me hunuu mogya bi wɔ me
nsam,” anaasɛ ngo bi. Anaasɛ—anaasɛ, “Me nyaa me Bachelor
Abodin.” Anaasɛ, “Me saa wɔ Honhom nomu. Me teaam. Me kaa
kasa foforɔ.” Saa nnoɔma no nyinaa bɛtumi ayɛ papa. Me nni
biribiara tia ɛnonom, nanso ɛnyɛ ɛno namerekasa fa ho.
121 Merekasa fa Nsɛnkyerɛnneɛ no adanseɛ ho, Yesu Kristo,
ɔsɔreeɛ na ɔwɔ yɛn mu seesei, ɔredi Ne ho adanseɛ, sɛ ɔbɛsane-
adi Ne bɔhyɛ Asɛm a ɛfa ɛnnɛ yi ho adanseɛ bio. Amen. Afei
wo ne Kristo yɛ baako. Onyankopɔn ɛne Kristo yɛ baako. “Saa
da no, mobɛhunu sɛ mewɔ Agya no mu, Agya no wɔ Me mu; Me
wɔ mo mu, ɛna mo wɔ Me mu.” Onyankopɔn na wada no adi wɔ
nnipa honam mu, ɔreyi Ne ho adi sɛ ɔtease, mfirinhyia mpem
mmienu akyi. Ɛno ne Nsɛnkyerɛnneɛ no.
122 Sɛ wo nni mu a, wura mu ntɛm so, nnamfonom. Ɛbɛtumi aka
akyire. Yɛnnim.
123 Wakyerɛ N’Animpa, Apam Foforɔ no, Mogya no. Na Ɔtease
seesei ara, ɔredi ho adanseɛ. Na esiane sɛ Ɔyɛ nti, yɛwɔ biribiara
a Watua ho ka ama yɛn no ho kwan. Ɔbarima a wanya Honhom
Kronkron mu asubɔ no, anaasɛ ɔbaa bi a wanya Honhom

Kronkron mu asubɔ no, ɔwɔ akwanya wɔ biribiara a Yesu atɔ
ama yɛn no, ɛfiri sɛ ɛno ne ahyɛnsodeɛ sɛ yɛwɔ. Ɛno ne tumi a
yɛde tɔ adeɛ no.
124 Yɛmfa no sɛ wo ka sɛ, “Ɛyɛ, Onuabarima Branham, wo repɛ
akyerɛ sɛn?”
125 Ɛha, ma no nyɛ pefee seesei, na mepɛ sɛ mo ayarefoɔ no
monya yei. Monhwɛ, sɛ ɛkɔm de me a merewuo, na menim sɛ
paanoo, ebia, ne boɔ yɛ nnan, na onuabarima bi ba na ɔka sɛ,
“Sika no nie, Onuabarima Branham. Ɛkɔm de wo; gye saa sika
yi.” Afei, mo nim, mɛtumi anya anigyeɛ wɔ saa sika no a mekura
no mu sɛdeɛ mɛtumi anya wɔ paanoo a mekura no mu no, ɛfiri sɛ
mewɔ deɛ wɔde tɔ no. Mewɔ nsɛnkyerɛnneɛ no a ɛma paanoo
no. Na paanoo no na ɛwɔ hɔ no; na adeɛ baako pɛ, me kura
nsɛnkyerɛnneɛ no, sika no a ɛtɔ paanoo no, Nsɛnkyerɛnneɛ no
bɛtumi amam’ani agye sɛdeɛ paanoo no bɛtumi ayɛme no.
126 Afei, sɛ wanya Honhom Kronkron mu asubɔ a, ɛno ne
Nsɛnkyerɛnneɛ sɛ wowɔ ɔgyeɛ biribiara a Yesu wu maaeɛ, ɛyɛ
wo dea, ɛwɔ wo nsam.Wo suro sɛ wobɛgye anaa?
127 Sɛ mede hyɛ me kotokuo mu, na me ka sɛ, “Ɛyɛ, me nnim
sɛ ebia mɛtumi atɔ saa paanoo no anaasɛ mentumi a,” Ɛkɔm
bɛde me ama mawu. Nanso monkae, odwadini no ka sɛ, “Mewɔ
adeɛ baako a merehwehwɛ, Owura Branham. Mpesewa aduonu-
nnum, wobɛtumi anya paanoo no.” Mewɔ bi! Amen. Ɛno wie
biribiara.
128 Ɛno ne deɛ nti yɛnhunu nnoɔma bebree ɛnnɛ, Nsɛnkyerɛnneɛ
no yɛnyi nkyerɛ, Nsɛnkyerɛnneɛ no ankasa. Oh, yɛwɔ adefoo
nyinaa bi, nansome kyerɛ Nsɛnkyerɛnneɛ no ankasa.
129 Monhwɛ, afei sɛ yɛhunu na yɛde Nsɛnkyerɛnneɛ no kyerɛ a,
Nkwa no a ɛde Nsɛnkyerɛnneɛ no baaeɛ no, Mogya no kasa ma
yɛn. Monkae, apamMogya no wɔde Nsɛnkyerɛnneɛ no na ɛhunu,
ɛna Asɛm no hyɛ yɛn bɔhyɛ no ho nkuran. Nsɛnkyerɛnneɛ No yɛ
ahyɛnsodeɛ sɛ watuaka ama yɛn.
130 Afei, sɛ wonka ɛno ho a, ɛyɛ, ɛte saa, worenya biribiara da;
wo nante fa mpaebɔ santene mu, wo sane nante pue; wo nante kɔ
afɔrebukyia no anim, nawo hwɛ soro, wo sane nante pue.
131 Nanso, oh, onuabarima, berɛ a wode saa Nsɛnkyerɛnneɛ
bɛhyɛ wo—wo—w’akoma mu no, na wo nim sɛ ɛyɛ Yesu Kristo
wusɔreɛ a ɛwɔ wo mu no, biribi resi. Biribiara nni hɔ a ɛbɛdane
wo. Wonim baabi a wowɔ. Setie mapa de ma Onyankopɔn Asɛm
Mu no nyinaa ma wo nya Nsɛnkyerɛnneɛ no, na ɛnyɛ biribi
foforɔ. “Nhyira ne deɛ ɔyɛ N’Ahyɛdeɛ nyinaa, ɛsɛ sɛ ɔnya kwan
kɔ Nkwa Dua no ho.”
132 Afei, sɛ yɛbɔ mpaeɛ a, ɛsɛ sɛ yɛnya Nsɛnkyerɛnneɛ no de
ka yɛn mpaeɛ ho. Afei mommma ɛno mfiri mo tiri mu. Sɛ mo
bɔ mpaeɛ a, ɛsɛ sɛ mo kura Nsɛnkyerɛnneɛ no wɔ mo mpaeɛ
so; sɛ wonnyaaɛ a, kɔso bɔ mpaeɛ kɔsi sɛ Nsɛnkyerɛnneɛ no

bɛba, ɛfiri sɛ wahyɛ bɔ sɛ wo nsa bɛka. Moahu, ɛsɛ sɛ wonya saa
Nsɛnkyerɛnneɛ no dikan; ɛno ne ɛboɔ a woretua no, wo gyidie a
wode regye adie.
133 Afei, setie mapa ho nsɛnkyerɛnneɛ. Ehu afiri hɔ. Paulo ka
kyerɛ yɛn sɛ, “Mogya no kasa fa nnoɔma papa ho.”

Wo ka sɛ, “Mogya no kasa?” Aane,Mogya no kasa.
134 WɔGyenesis 4:10, yɛhunu sɛ Onyankopɔn kaa sɛ—sɛKain…
anaasɛ, “Habel mogya no kasa firii asase so.” Yɛhunu wɔ
Hebrifoɔ 12, sɛ, “Kristo Mogya apam no kasa fa nnoɔma papa
ho kyɛne saa Habel deɛ no.” Mohu? Yɛhunu sɛ, Mogya no kasa,
Ɛgyina w’ananmu kasa ma wo. Nkwa no a ɛwɔ wo mu no kasa
firi Mogya a wahwie agu no mu. Amen. Oh, onuabarima! Mɛnya
a anka obiara bɛtumi ahunu saa. Mohu? Sɛ wobɛtumi ahunu deɛ
ɛyɛ a, ɛyɛ Nkwa a ɛwɔ wo mu no. Hwɛ, saa Mogya no ne No redi
adanseɛ. Ɛyɛ Nsɛnkyerɛnneɛ no. Ɔno…Deɛ ɛteɛ ne sɛ, wɔhwiee
Mogya no gu maa wo; wo agye ato mu, ɛna Nkwa no aba wo mu.
WowɔNsɛnkyerɛnneɛ no, ɛno neHonhomKronkron no.
135 Afei sɛ yɛbɔ mpaeɛ a, ɛsɛ sɛ yɛnya Nsɛnkyerɛnneɛ no de ka
yɛn mpaeɛ ho, sɛdeɛ me kaaeɛ no, na afei yɛnye nni ma yɛn ho na
yɛmfa Nsɛnkyerɛnneɛ no nka abusua no nyinaa, te sɛ Misraim,
Yeriko, anaasɛ Asomafoɔ no nnwuma 16:31. Yɛhunu sɛ Paulo ka
kyerɛɛ Roma amrado no, sɛ, “Gyedi, na wɔbɛgye wo ne wo fie
nyinaa nkwa.” Fa No ka w’abusua. Sɛ wowɔ abɔfra a wɔngyee
no nkwa a, fa Nsɛnkyerɛnneɛ no to ne so, ka sɛ, “Awurade
Nyankopɔn, me gye no.” Tena hɔ pɛɛ. Sɛ wowɔ maame anaasɛ
ɔdɔfoɔ bi a wayera a, fa saa Nsɛnkyerɛnneɛ no to wɔn so, ka sɛ,
“Awurade Nyankopɔn, me gye no.”
136 Monyi mpue, wiase nwira no nyinaa, mfiri mo fie, monsiesie
mo ho ma No. Monhye mo ntaadeɛ ntiantia no. Monto mo kard
pono ntwene. Monyi mo tawa no mfiri hɔ. Monto mo anyeannie
ne mo asɔre nkrataa no ngu bɔla kyɛnsee mu, baabi a ɛfata wɔn.
Amen. Afei na woresiesie wo ho. Afei ɛdeɛn na woyɛ? Ɛnneɛ
fa Nsɛnkyerɛnneɛ no yɛ adwuma wɔ mpaebɔ mu, wode nokorɛ
adanseɛ kann no, gyedie kann no. Fa No yɛ adwuma, fa No
yɛ adwuma ahotosoɔ mu. Berɛ a wode Nsɛnkyerɛnneɛ no bɛyɛ
adwuma no, hunu sɛ wahohoro wo ho. “Sɛ yɛn akoma mmu yɛn
fɔ a, ɛnneɛ na yɛnya yɛn abisadeɛ.”
137 Mmerɛ tenten a mo nnipa no reyɛ nnoɔma a ɛnyɛ papa no,
ɛbɛyɛ dɛn na wobɛbisa Onyankopɔn sɛ ɔnyɛ biribi ma wo berɛ
a wonim sɛ wafom? Ɛno nti na yɛhinhim kɔ soro na yɛhinhim
kɔ akyire no. Merenka yei ntia obi. Mereka yei de atenetene,
anya nnoɔma yie. Ɛbɛyɛ dɛn nawobɛsi no wɔ Sodom ɛneGomora
gyabidie so? Monsane mo akyi!
138 Fekuo ahodoɔ ɛna asɔfoɔ ama nnipa no yɛ biribiara, na wafa
wɔn ho adi, nawɔdewɔn din ahyɛ nwomabimunawɔfrɛwɔn yei,
sɛɛ, ɛne ɔfoforɔ no, berɛ a ɛyɛ animguaseɛ. Na ayɛ sɛ saa gyidie

no ayɛ biribi a mpo…mpo ɛnyɛ sɛ adeɛ a ɛntaa nsi a yɛnim deɛ
ɛteɛ.Wɔn, wɔwɔ anidasoɔ, nanso gyidie biara nni hɔ.
139 Ɛsɛ sɛ wosane w’akyi, kɔ, na wɔsanesane biribiara mu na
ɛho teɛ. Afei fa wo Nsɛnkyerɛnneɛ, a wonim sɛ ɛyɛ Yesu Kristo
a ɔwɔ wo mu no, afei fa No yɛ adwuma. Sɛ biribi ansi a, na
biribi nkɔ yie; kɔ w’akyi bio, wowɔ biribi a ɛnyɛ wɔwo nsam.
Ɔno na ɔhyɛɛ bɔ no. Ɔno ne Ɔbaako a ɔhyɛɛ ho bɔ no. Fa No yɛ
adwuma. Kenkane Efesofoɔ 2:12, ɛtɔdabi a, sɛ wo—sɛ wopɛ a, na
wo bɛhunu wɔ hɔ.
140 Monhyɛ no nso wɔ Hebrifoɔ 9:11, nso. Paulo kaa sɛ,
“Wɔresom Nyankopɔn a ɔte aseɛ no, yɛde nsɛm a ɛte aseɛ.” Ɛnyɛ
woreka te sɛ mɛkɔ te sɛ Hebrini yɛ, ɔfa n’afɔrebɔdeɛ, na waba
kwan no so, ɔde dwenini kɛseɛ bi, na ɔde ne nsa agu ne so de adi
ne ho adanseɛ, nawahwiemogya no agu, ɔsane n’akyiwɔ bembuo
mu. Yehowa rehwehwɛ saa. Ɔyɛɛe. Afei awoɔ ntoatoasoɔ a ɛdisoɔ
no, ebia wɔyɛ nwunu kakra; obi foforɔ, ɔyɛ nwunu kakra. Adeɛ a
ɛdikan a wo hunu, ɛbɛyɛ abusua atetesɛm.
141 Ɛno ne deɛ pentekoste abɛyɛ ama yɛn, abusua atetesɛm. Yɛkɔ
fam, ka sɛ, “Saa kasamfonini so yikyerɛ no na ɛnyɛ fɛ anadwo yi
anaa? Menhunu deɛ wɔyɛeɛ wɔ asafo no mu? Awurade Yesu, sa
yadeɛ…” Oh, ahummɔborɔ! Mohu? Ɛyɛ abusua atete-…“Mo
nim, me kaa kasa foforɔ ada no. Me wɔ yei mu, anaasɛ sɛɛ, mo
nim. Uh-huh.” Oh, ɛyɛ abusua atetesɛm!
142 Mo nim deɛ Onyankopɔn kaaeɛ? Onyankopɔn kaa sɛ, “Mo
sradenam ne adwenini yɛ kankan wɔ me hwene mu. Ɛyɛ nokorɛ,
mo afɔrebɔdeɛ abɛyɛ kankan.”
143 Na saa ara na Pentekoste afɔrebɔdeɛ ahodoɔ no ayɛ, ɛna yɛn
asɔrefekuo nnoɔ-ma ɛna deɛ-yɛyɛ, na yɛn mmaa ne mmarima
reyɛ kwan a wɔfa so yɛ, kyerɛ nyamesom pa; wɔhyehyɛ nnwom
no, na obi huri kɔ soro-ne-fam kakra; na ne nyinaa asa, te sɛ wato
bokiti mu nsuo agu soɔ, sɛ ɛba sɛ wɔka Nyankopɔn Asɛm no na
ɛka biribi a. Asɛm bɛn nie? Mo afɔrebɔ ahodoɔ no firi aseɛ bon
kankan wɔ Yehowa anim.
144 Na ɛyɛ saa berɛ no na Yesaia baa beaeɛ hɔ, na ɔka kyerɛɛ
wɔn sɛ, “Mɛma mo daa nsɛnkyerɛnneɛ, ɔbaabunu bɛnyinsɛn.”
Hwɛ, mo na mo wɔ hɔ no. Ɛnyɛ nhyehyɛeɛ ahodoɔ a awuo ɛne
asɔre gyidie, daabi; mmom nsɛm a ɛte aseɛ, ɔteasefoɔ Nyankopɔn
a wasɔre afiri owuomu, na ɔtease wɔ yɛn ntam.
145 Wɔn mu binom, saa asafo ahodoɔ yi a ɛte saa no, a wɔgye saa
nnoɔma yinom die no, wɔpo sɛ biribi wɔ hɔ sɛ Nsɛnkyerɛnneɛ no.
Ɛyɛ, obi bɔɔ mmɔden ka kyerɛɛ me sɛ, “Asomafoɔ dummienu no
nko ara na wɔnyaa Honhom Kronkron no. Deɛ na ɛwɔ hɔ nyinaa
ne no. Aane.” Oh!
146 Nanso yɛn a yɛgye Asɛm no die no, nim sononko, yɛnim sɛ
yei ne Animpa a ɛte aseɛ no. Ɛfiri sɛ ɛbɛyɛ dɛn na yɛbɛhunu sɛ
ɛyɛ Kristo teasefoɔ no Animpa, Honhom no a ɛwɔ yɛn ntam no?

Ɛyɛ adekorɔ no ara a Ɔyɛ. Ɛno ne ɛho adanseɛ. Ɛnam aba a bobe
no soɔ so na wɔde hu no. Na afei sɛ saa bobe a ɛdikan no baaeɛ
na wɔtwerɛɛ Asomafoɔ Nwoma wɔ n’akyi a, na adekorɔ no ara
a Yesu yɛɛeɛ no a, asomafoɔ no yɛeɛ a; ɛnneɛ sɛ saa bobe no ba
bio a, ɛyɛ adekorɔ no ara. Hwɛ, Hebrifoɔ 13:8 ka sɛ Ɔte sɛ deɛ
ɔteɛ, oh, me, ɛkyerɛ sɛ Onyankopɔn anyane No ama yɛn, sɛdeɛ
Ne bɔhyɛ Asɛm no teɛ. [Ahoma no so yɛ hunu—Ɔs.]
147 Bɔhyɛ nsɔano! Efesofoɔ 4:30 ka sɛ, “Monnho Nyankopɔn
Honhom Kronkron no werɛ, a wɔde asɔ mo ano ama mo gyeɛ
da no.” Ɛnyɛ ama ɔhyewbɔ a ɛdisoɔ no. “Ama mo gyeɛ da
no!” Wɔbɔɔ no asu kɔɔ Mu, sɛdeɛ Korintofoɔ a Ɛdikan 12. Na
Ne mu na mmaeɛ no wɔ, na wɔnhu bɔne biara wɔ Ne mu.
“Deɛ Onyankopɔn awo no no nyɛ bɔne. Onyankopɔn aba No te
ne mu, na ɔrentumi nyɛ bɔne.” Ɛbɛyɛ dɛn na ɔbɛtumi, berɛ a
Nsɛnkyerɛnneɛ no wɔ hɔ? Nsɛnkyerɛnneɛ No yɛ ahyɛnsodeɛ sɛ
wagye no ato mu.
148 Na, ɛyɛ, wo ka sɛ, “Me yɛ bɔne.” Ɛyɛ, ɛnneɛ na wonnyaa
Nsɛnkyerɛnneɛ no da. Wohu?
149 Nsɛnkyerɛnneɛ No ne ban no, ɛkyerɛ sɛ watua ɛka no. Sɛ
Satan bɔ mmɔden sɛ ɔde rema wo a…Wo deɛ dwene yei ho.
Sɛ Satan bɔ mmɔden sɛ ɔde yadeɛ bi rema wo a, anaasɛ ɔde
biribi rema wo a, wonim deɛ wobɛyɛ? Fa wo Nsɛnkyerɛnneɛ
kyerɛ no. Nokorɛ, yadeɛ ba Kristoni so. Fa wo nsɛnkyerɛnneɛ
kyerɛ no, na kyerɛ no sɛ woyɛ Onyankopɔn adeɛ a watɔ atua
ka. “Monsi bonsam no kwan, na ɔbɛdwane afiri mo nkyɛn.”
Monkura Nsɛnkyerɛnneɛ no wɔ mo gyidie so wɔ Ne bɔhyɛ Asɛm
no mu.
150 Berɛ bi Onyankopɔn maa nyankontɔn ahyɛnsodeɛ de yɛɛ
nsɛnkyerɛnneɛ. Merewie. Ɔmaa nyankontɔn ahyɛnsodeɛ de yɛɛ
nsɛnkyerɛnneɛ. Me wɔ bɛyɛ simma du, na afei me wɔ mpaebɔ
santene. Ɔdii nokorɛ maa saa nsɛnkyerɛnneɛ no. Ɔyɛɛeɛ anaa?
[Asɔrefoɔ no ka sɛ, “Amen.”—Ɔs.] Ɔdaso ara yɛ. Saa mfirinhyia
mpem yi nyinaa, Ɔnyɛɛ bi da, berɛ baako, sɛ ɔnaa no adi. Ɔdii
nokorɛ maa saa nsɛnkyerɛnneɛ no, ɛkyerɛ yɛn sɛ Ɔno…na
ɔrenni hwammɔ sɛ ɔremfa nnidie mma Ne nsɛnkyerɛnneɛ no. Me
mfa ho sɛ ɛyɛ…
151 Sɛ Yesu amma bɛyɛ mfirinhyia mpem du a, mo wɔ
Nsɛnkyerɛnneɛ no, ɛsɛ sɛ Ɔdaso ara de nnidie ma No. Ɛmfa ho
ne nnoɔma dodoɔ a ɛsesa, ɛne biribiara a ɛka ho, Ɛsɛ sɛ Ɔdi saa
Nsɛnkyerɛnneɛ no nni. Ɔkaa sɛ Ɔbɛyɛ. Ne nyinaa yɛ. Ɔrehwehwɛ
yɛn seesei sɛ yɛyi Ne Nsɛnkyerɛnneɛ no adi, wɔ yɛn gyidie a
Nyankopɔn-de ama yɛn no so, akyerɛ gyidiekuo biara a wɔnye
nnie wɔ ɔman no mu ɛna wiase, a wɔgyedie sɛ nsɛnkyerɛnneɛ
ne anwanwadeɛ renni agyedifoɔ akyi. Na yɛdi nokorɛ ma saa
Nsɛnkyerɛnneɛ yi, na Ɛkyerɛ sɛ watua hyɛntiadeɛ no ɛna wagye
yɛn ato mu ama owusɔreɛ no, na yɛwɔ Nkwa Nsɛnkyerɛnneɛ no
wɔ yɛn mu.

152 Ɛno yɛ Nkransɛm a ɛtwitwa, nanso ɛyɛ Nokorɛ no. Ɛno
ne deɛ yɛhia, ɛyɛ Nokorɛ. Onyankopɔn mmoa yɛn na yɛnhunu
Nokorɛ. “Mo bɛhunu Nokorɛ no, na Nokorɛ no bɛma mo anya
faahodie.”Megye tomu sɛYesuKristo te sɛ deɛ ɔteɛ ɛnnora, ɛnnɛ,
ɛne daapem. Me gyedi sɛ Onyankopɔn ma Honhom Kronkron
no sɛ Nsɛnkyerɛnneɛ, seesei ara, ansana akwantuo no, ɛyɛ—ɛyɛ
Ayeforɔ no a ɔrefiri asafo no mu akɔ.
153 Me gyedi sɛ nkwaseasɛm bebree na ɛwɔ hɔ, na nnipa reka
sɛ wɔteaam, wɔkaa kasa foforɔ. Megye saa nnoɔma no di; nanso
worentumi mfa wo ho nto ɛno so. Ɛbɛyɛ dɛn na wo de wo ho bɛto
ɛno so, na afei wapo Asɛm no? Mohu?
154 Nsɛnkyerɛnneɛ No yɛ Asɛm no a adi adanseɛ wɔ wo mu
no, ɔreda Ne ho adi. Ɛno yɛ Onyankopɔn a ɔyɛ Ɔno Ara
N’asekyerɛfoɔ. Ɛnsɛ sɛ wo ka sɛ, “Ɛyɛ, afei, wo kyerɛmasɛm ase.”
Ɛnyɛ saa. ƆnamAsɛm no so kyerɛ wo bra ase. Sɛ Ɔfa w’asɛm, deɛ
wo yɛ, na ɔnam mu adi N’Asɛm ho adanseɛ, ɛho nhia nkyerɛaseɛ
biara, ɛwɔ hɔ dada. Onyankopɔn yɛ Ɔno ara N’asekyerɛfoɔ, na
yanya saa bɔhyɛ pii yi de ma da no.
155 Oh, Dallas, mo Akristofoɔ nkurɔfoɔ adɔfoɔ, mommma saa
nnoɔma yinom ntwe mo ɛnnɛ, a mohunu sɛ ɛrekɔso baabiara
no, ɛfiri sɛ ɛbɛsɛe. Monyi saa Nsɛnkyerɛnneɛ no nkyerɛ berɛ
biara, monyi saa Nsɛnkyerɛnneɛ no nkyerɛ. Monkenkan Twerɛ
Kronkron no. Monhwehwɛ biribiaramu. Na sɛ wo honhom a ɛwɔ
wo mu anka sɛ “amen” amma Ɛno a, ɛnneɛ na ɛbɛyɛ sɛ wobɛkɔ
wakyi, asesa deɛwowɔ no, agyeNsɛnkyerɛnneɛ no; wonni Ɛno.
156 Me nim sɛ ɛno yɛ nnoɔma bebree sɛ woreka wɔ ha awia
baako. Na abɔ nnɔn nnan-ne fa seesei ara. Berɛ aso seesei, na sɛ
yɛbɛtumi afiri ha nnɔn nnumna yafirimpaebɔ santene no ase a.
157 Mogye di sɛ Yesu Kristo te ase na ɔredi hene ɛnnɛ? [Asɔrefoɔ
no ka sɛ, “Amen.”—Ɔs.] Mogye di sɛ deɛ maka makyerɛ mo
no yɛ Nokorɛ no anaa? [“Amen.”] Ɛyɛ Nsɛnkyerɛnneɛ no, deɛ
ɔrehwehwɛ afiri mo hɔ no. Mɛtumi aka deɛ ɛyɛ Nokorɛ nko ara.
Meka deɛ mehunu nko ara, deɛ mete nko ara, deɛ wayi no adi
akyerɛ me. Na deɛ nti me ka yei no, wɔ mpem du ahodoɔ mpem
no, ɛnnii hwammɔ berɛ baako pɛn sɛ ɛbɛyɛ nokorɛ, afei ɛsɛ sɛ
ɛno yɛOnyankopɔn. Ɛsɛ sɛ ɛno yɛOnyankopɔn. Ɛyɛ, Onyankopɔn
de ɔsom adwuma te saa bɛma obi a na ɔnnim deɛ ɔrekasa fa
ho? [“Daabi.”] Ɔbɛdi Ne ho adanseɛ sɛ saa ɔdehunufoɔ no a ɔwɔ
hɔ no, na afei wadane ne ho na ɔde Asɛm a adi-afra ama no?
[“Daabi.”] Abranteɛ no a wapoɔ No, ɔno na wadi afra no. Na
Onyankopɔn nnii afra. Onyankopɔn yɛ Ɔno araN’asekyerɛfoɔ.
158 Nya Nsɛnkyerɛnneɛ no! Mfa wo ho nto asɔre bi a worekɔ
ka ho so anaasɛ nhyehyɛeɛ biara, anaasɛ biribiara. Nya
Nsɛnkyerɛnneɛ no! SɔNemu. Ɛno nko ara ne adeɛ aOnyankopɔn
nim. Sɛ wobɛduru saa dɔn no a, sɛ woduruwowuomu a, ɛbɛyɛ sɛ
wokura saaNsɛnkyerɛnneɛ nowɔwo so; wo nim sɛ wɔNemmaeɛ
da no mu no, saa owusɔreɛ no, mɛtumi de saa Nsɛnkyerɛnneɛ no

akyerɛ. Ɛrenyɛ saa wɔ saa nipadua yi mu, aporɔ koraa; mmom
wɔ saa Honhom yi mu, a ɛrentumi nwu no, ɛyɛ Daa Nkwa,
Nsɛnkyerɛnneɛ no ɛka hɔ. Na Ɔhyɛɛ bɔ, “Mɛnyane no bio wɔ da
a ɛdi akyire no.”
159 Saa Yesu Kristo korɔ no ara wɔ ha. Ɔno ne Ɔsomafoɔ no.
Ɔyɛ…Nkransɛm no Nie, na Ɔno ne Ɔsomafoɔ no wɔ ha a ɔbɛdi
Ne Nkransɛm ho adanseɛ. Menyɛ Ɔsomafoɔ no. Ɔno ne Ɔsomafoɔ
no, na Yei ne Nkransɛm no. Na sɛ wo wɔ honhom a ɛne Ɛno nyɛ
baako a, ɛbɛyɛ dɛn na ɛbɛtumi ayɛ Nkransɛm no Ɔsomafoɔ no?
Nsɛnkyerɛnneɛ noNko ara na ɛbɛdi Ho adanseɛ. Amen.
160 Menya nyamesom atenka. Me yɛ paa. Menya atenka sɛ anka
mɛtumi atu akɔ seesei ara, ɛfiri sɛ me nim Deɛ magye no adie,
na mahunu me nkwa sɛ ɛne No adi adanseɛ wɔ Ne wusɔreɛ mu.
N’Animpa wɔ ha. Monye No nto mu, me nnamfonom, mepa mo
kyɛwmonyɛ, wɔ mo akomamu tɔnn.
161 Me nim sɛ yɛn nyinaa bɛgyina afɔrebukyia no anim na yabɔ
mpaeɛ. Ɛno yɛ Mɛtɔdis adwene dada. Wanyɛ saa da wɔ Twerɛ
Kronkron nomu. TwerɛKronkron no kaa sɛ, “Dodoɔ awɔgyediiɛ
no wɔbɔɔ wɔn asu.” Ɛyɛ nokorɛ. Biribiara nni hɔ sɛ afɔrebukyia
anim frɛ no wɔ Twerɛ Kronkron no mu. Ɛno yɛ biribi a wɔde
kaa ho, a ne nyinaa yɛ. Biribiara a Nyankopɔn hyira so no, ne
nyinaa yɛ.
162 Te sɛ wɔsra ntadeɛ ngo. Na biribi saa nni Twerɛ Kronkron no
muda. “Wɔyi firii Paulo nipadua ho nnuku ɛne nkatanimu.”
163 Nanso kwan biara a wopɛ sɛ woyɛ no, ne nyinaa yɛ, wɔ
w’akonwa so, ɛwɔ afɔrebukyia no anim, baabiara a ɛteɛ. Adeɛ
baako pɛ, fa Ɛno yɛ adwuma, Nsɛnkyerɛnneɛ de ma wo. Afei
hwɛ wo ho hyia, na hwɛ abrabɔ korɔ a ɛrekɔ soɔ, hwɛ sɛ Ɛno ayɛ
adwuma anaasɛ ɛnyɛeɛ. Sɛ Ɛnyɛɛ saa a, ɛnneɛ na fa deɛ wowɔ, to
nkyɛn, na sane bra, kɔsi sɛ Nsɛnkyerɛnneɛ no akawoho.
164 Momma yɛmmɔ mpaeɛ. Ɔsoro Agya, ebia me—me—me kasaa
ntɛmntɛm so, nanso, Awurade, ɛbɛyɛ dɛn na dadowa asɔ biribi
mu gyesɛ wobɔ so? Mebɔ mpaeɛ, Agya, sɛ ɛbɛwura nnipa no
akoma mu, na wɔbɛhunu sɛ ɛnyɛ biribi a wɔdi ho agorɔ. Ɛnyɛ
sɛ merebɔ mmɔden adi adanseɛ afa ekuo bi ho, abusua bi ho,
gyidie bi, nnipa bi, anaasɛ me ankasa, anaasɛ obi foforɔ ho. Ɛyɛ
Yesu Kristo. “Mede saa ekuo ahodoɔ no nyinaa bɛbom,” wɔyɛ
baako mu nsia ɛna ɔfoforɔ no mu dummienu ne fa, sɛdeɛW’Asɛm
teɛ. “Odwamanfoɔ maame dada no,” wɔ Twerɛ Kronkron no
Adiyisɛm 17, “na ɔno nemaame dema nnwamanfoɔ no biara.”Na
wɔrentumi nyɛ ɔbarima. Na wɔyɛ nnwamamfoɔ, na wɔn nyinaa
kɔwuraa wiasesɛmmu. Na yɛhunu sɛ wayɛ saa, Pɛntɛkostefoɔ ne
wɔn nyinaa.
165 Nanso, Yesu, Wo daso ara yɛ Yesu. Ɛmma wɔn ntie asafo
bi nkransɛm; mmom Kristo Nkransɛm no, Asɛm no. Di Wo ho
adanseɛ, Awurade, ɛnnɛ, wɔ agyedifoɔ mu. Sa ayarefoɔ nyinaa
yadeɛ. Fa yɛn bɔne kyɛ yɛn, Awurade. Me—me bɔ mpaeɛ, sɛ

W’akoa, mepa wo kyɛw fa me bɔne kyɛ me, na fa saa nnipa yi
bɔne kyɛ wɔn. Mewɔ awerɛhyɛmu, Awurade. Wɔn mu biara aboa
wɔ afɔrebɔ mu, de atua adan no—no ka, na wɔasɛe wɔn sika, na
wɔayɛ—wɔayɛ—wɔayɛ biribiara, Awurade. O Nyankopɔn, mebɔ
mpaeɛ sɛ ɛmpawɔnmu baako ho, Awurade.Ma obiara!
166 Me—mede nokorɛ yɛ saa, nanso, Awurade, ɛsɛ sɛWo yɛ katee.
Yɛnim, sɛ atenetene ɛyɛ ɔdɔ. Ɔdɔ yɛ atenetene. Na mebɔ mpaeɛ.
Ɛfiri sɛ ɛno nti naWo teneteneeWo nkurɔfoɔ no, ɛsiane sɛWo dɔɔ
wɔn, na ɛsɛ sɛ wɔyi bɔne biara ano.
167 Na, Agya, me bɔ mpaeɛ sɛ Wo de yɛn bɔne bɛkyɛ yɛn seesei,
berɛ a yapaemu aka yi. Yamane kɔ akyirikyiri, Awurade. Me ne
saa Pentekostefoɔ yinom ayɛ baako, Awurade.Me—meyɛwɔnmu
baako. Na me—mebɔ mpaeɛ, Onyankopɔn, sɛ Wo de yɛn nyinaa
bɔne bɛkyɛ yɛn. Na fa saa akannifoɔ yinom bi na dane wɔn, na—
namawɔn nhwɛKalvari hɔ prɛko, na afei wɔnwerɛ bɛfiri deɛ ɛsɛ
sɛ wɔyɛ ho, asɔre panin anaasɛ ɔhwɛfoɔ, anaasɛ deɛ ɛteɛ biara,
na yɛnim sɛ yɛnyɛ akɛsefoɔ wɔ saa Ahennie yi mu. Yɛn nyinaa
yɛ Onyankopɔn mma. Mebɔ mpaeɛ sɛ Wobɛboa yɛn seesei. Di
Wo ho adanseɛ wɔ yɛn ntam, ɛnnɛ. Yɛbisa wɔ Yesu Kristo Din
mu. Amen.
168 Afei ansana yɛbɛfiri mpaebɔ santene no aseɛ no, ebia obi
wɔ ha a ɔmmaa ha da. Me nnim deɛ wo yɛ, nanso Onyankopɔn
nim wo. Sɛ maka Nokorɛ no a, momma Onyankopɔn nni ho
adanseɛ, sɛ ɛyɛ Nokorɛ anaasɛ ɛnyɛ, ɛno na ɛkyerɛ nokorɛ a ɛyɛ.
Sɛ Ɔnyanee firii awufoɔ mu a, Ɔte sɛ deɛ ɔteɛ ɛnnora, ɛnnɛ, ɛne
daapem. Ɔkaa sɛ wɔ Yohane 14:12, “Deɛ ɔgye die no,” ɛnyɛ deɛ
asɛ ɔgyedie. “Deɛ ɔgye Me die no, nnwuma a Meyɛ no na ɔbɛyɛ
nso.” Ɛyɛ nokorɛ saa?
169 Obi kaa sɛ, “‘Akɛseɛ namo bɛyɛ.’” Ɛyɛ nokorɛ. Ɔkaa sɛ, “Ɛyɛ,
yɛnka Asɛmpa no, ɛno yɛ kɛseɛ.”
170 Yɛ nnoɔma a Ɔyɛeɛ no, ɛno bɛkyerɛ me nokorɛ no, hwɛ, afei
yɛbɛkasa afa akɛseɛ no ho. Mɛtumi akyerɛ wo nnoɔma akɛseɛ a
Ɔreyɛ no seesei sene deɛ Ɔyɛeɛ berɛ a na Ɔwɔ asase so no, na ɛno
nyɛ Asɛmpa no ka kɛkɛ, ɛmu biara; ɛno wɔ nsɛnkyerɛnneɛ ɛne
anwanwadeɛ mu. Ɛnyɛ berɛ de ma no. Gyedi ara. Na ma Ɔsoro
Nyankopɔn no, Ɔno a ɔyanee Yesu Kristo firii awufoɔ mu no,
na ɔde No aba ha sɛ ɔteasefoɔ no, ama yɛn, mfirinhyia mpem
mmienu akyiri no, di Nkransɛm yi ho adanseɛ, sɛ Ɛyɛ nokorɛ.
Nsɛnkyerɛnneɛ No ɛsɛ sɛ yɛde yɛ adwuma.
171 Afei, mo a mowɔ nyarewa ɛne ɔhaw ahodoɔ, mommɔ mpaeɛ,
nokorɛ mu ka sɛ, “Awurade, me gyedi sɛ Woyɛ ‘a Ɔsɔfo Panin a
wowɔ yɛn ahoɔmmerɛ mu atenka.’ Na saa ɔsɔfoɔ yi aka akyerɛ
yɛn wɔ ha sɛ, Wo ka yɛn ho, seesei, ɛnneɛ mepɛ sɛ Woka yɛn yɛn
ho nawo diWoho adanseɛ.” Afeimommɔmpaeɛ,momubiara.
172 Afei ɛsɛ sɛ Onyankopɔn ka biribi. Berɛ bi nie! Oh, me!Mɛnya
a anka wo bɛtumi ahunu biribi, sɛnea wo nya atenka berɛ a Ɛno
aba no, na wiase nyinaa yɛ wo dea. Amen. Bonsam biara renyɛ

hwee, ɔyɛ obi a wadi nkoguo. M’Awurade wɔ ha. Ne nyinaa wɔ
yɛn nsa mu. Amen.

Mepa mo kyɛw monyɛ komm. Monnante. Montena ase
komm.
173 Mo a mote nkonwa a kɔba wɔ aseɛ no, ɛne nnoɔma,
monnwene sɛ monni boafoɔ. Gyedi. Wo—wo, w’afa mpaebɔ
santene mu, na w’adi hwammɔ na w’adi hwammɔ. Ɛnyɛ ɔsɔfoɔ
no a ɔbɔɔ mpaeɛ maa woɔ no, na ɔdii hwammɔ. Ɛyɛ wo gyedie,
na wafiri aseɛ redwene sɛ wo rennyɛ hwee.Wo gyedi.
174 Ɛha, ɛha na Hann yi wɔ ha, ɛwɔ awuraa kumaa tuntum bi
a ɔte akyire ha no so, ɔde ne nsa kɔ soro gyinahɔ te sei. Aane.
Na worebɔ mpaeɛ. Aane. Wogye me di sɛ meyɛ Ne diyifoɔ, anaa
N’akoa? Ɛnsɛ sɛ me ka saa, ɛfiri sɛ ɛto nnipa suntidua paa. Wowɔ
fɛɛfɛ bi…
175 Ɔbarima fitaa bi wɔ ha, ɔbaa tuntum, te sɛ yɛn Awurade
ne ɔbaa no a na ɔwɔ abura no ho no, abusuakuo sononko
mmienu. Ɔmaa wɔn hunuu sɛ nsonsonoeɛ biara nni abusuakuo
ahodoɔ no mu. Yɛn ahosuo ahodoɔ ne no nni hwee yɛ. Yɛn
nyinaa…Yɛbɛtumi atwe mogya ama ɔfoforɔ. Onyankopɔn yɛɛ,
aman nyinaa, firii mogya baako mu.
176 Wowɔ ti yadeɛ, ti yadeɛ paa. Afei wowɔ adesoa da w’akoma
so, de ma saa abɔfra no. Na wo…Ɛyɛ nhyɛsoɔ. [Onuabaa no
ka sɛ, “Amen.”—Ɔs.] Saa yɛ pɛpɛɛpɛ. Ɛyɛ nokorɛ? [“Amen.”]
Ɛyɛ nokorɛ.
177 Saa awuraa yi a ɔte hɔ firi wo so no, asɛ ɔne wo yɛ
baako, a ɔyɛ wo maame. [Onuabaa no ka sɛ, “Amen.”—Ɔs.] Ɛyɛ
nokorɛ. [“Monyi Onyankopɔn ayɛ!”] Na ɔbaa no ɔwɔ biribi bɔne
wɔ ne ho.
178 Wo gye me di, awuraa? [Maame no ka sɛ, “Amen.”—Ɔs.] Wo
gyedi? Wo haw no rehawo wɔ wo nkyɛn mu. Ɛyɛ nokorɛ. Ɛyɛ wo
nifa na ɛyɛ wo ya. Ɛyɛ nokorɛ saa? Mawo nsa so, sɛ saa yɛ nokorɛ
a. Ɛrenhawo bio.Wo gyedi sɛ Onyankopɔn bɛtumi aka akyerɛme
deɛ wo yɛ? Owurayere Lowell. [“Amen.”] Nokorɛ. [“Amen.”] Ne
nyinaa yɛ, kɔwo kwan, Awurade Yesummawow’abisadeɛ.
179 Akyire ɛtoɔ hɔ pɛɛ yɛ awuraa kumaa tuntum foforɔ a ɔte hɔ
no, ɔrehwɛ, asɛ—asɛ tesɛ ɔbɛtete nemu asiniasini. Ɔbaa no rehwɛ
me tee. Ɔbaa no gyedi. Ɛno, wo nhunu saa Adeɛ no a ɛwɔ ne ho
pɛɛ no? Saa mu haw na ɛreha no. Ɛyɛ nokorɛ. Ne nyinaa aba
awieɛ seesei; Wasa wo yadeɛ. Amen.
180 Adɛn nti na wo nnye nni? “Sɛ wobɛtumi agye adi a, adeɛ
nyinaa bɛtumi ayɛ hɔ.” Mo gye saa di anaa? [Asɔrefoɔ no ka sɛ,
“Amen.”—Ɔs.] Ɛha yɛ…Monhwɛ nnipa tuntum no! Mo gyedie
wɔ hen, nnipa fitaa?
181 Ɔbaa tuntum bi te ha pɛɛ, ɔrehwɛ me pɛɛ, awuraa kɛseɛ
bi saa. Ɔwɔ haw wɔ ne kotodwe. Wanya ɔhaw nso, ɔwɔ akoma
yadeɛ. Aane. Ɔwɔ mmerɛyɛ, ɔwoso ɛna nnoɔma te saa, titiriw

berɛ a worebɔ mmɔden ada fam, wo kata wani. Wohu? Ɛbi siiɛ
adano anadwo. Kae, merenkenkanw’adwene, mmomme nim deɛ
wobɔɔ mpaeɛ faa ho. Na wopɛ sɛ yɛfrɛ wo yei ho, ɛnnɛ, na Wayi
ano ama wo. Afei ɛyɛ den sɛ wobɛsɔre, ɛfiri sɛ wowɔ sasaborɔ.
Ɛno yɛ nokorɛ. Na afei, biribi foforɔ, wowɔ yafunu yadeɛ, a ɛyɛ
adehono wɔ wo yafunu mu. Ɛno yɛ nokorɛ. Afei wo gyedi sɛ me
yɛ Ne diyifoɔ anaa? Mɛka, sɛ ɛteɛ biara. Gyedi, na wo ho bɛyɛ
wo den.
182 Na wo yafunu yadeɛ no nso ɛ? Wogyedi sɛ Onyankopɔn bɛsa
wo yafunu yadeɛ no, wote hɔ no, nso? Wo gye di anaa? Ne nyinaa
yɛ, afei wo bɛtumi anyawo yafunumu ayaresa. Amen.
183 Wopɛ sɛ wo gyae tawanom, ɛhɔ, awuraa? Wo gyedi sɛ
Onyankopɔn bɛma wo agyae tawanom anaa? Wabɔ ho mmɔden
berɛ tenten. Wanya yafunu yadeɛ, nso; worebɔ mmɔden sɛ
wobɛtwe wo ho afiri tawa ho. Ɛno na ɛma wo yafunu yadeɛ no.
Wobɛpo saa nnoɔma no?Mepowɔn firi wo ho, wɔ YesuKristoDin
mu, esiane wo gyidie nsa a wode aka No no.

Mede si wanim sɛ gye Onyankopɔn di!
184 Ɔbaa kumaa bi na ɔte hɔ rebɔ mpaeɛ ama ne…ɔdɔfoɔ bi wɔ
ayaresabea, ɔda wusu, ɔwɔ kokoram. Nokorɛ. Ɔyɛ ne wɔfa. Ɛyɛ
nokorɛ. Wo yɛ…Wo yɛ ɔsɔfoɔ yere. Wode w’akoma nyinaa gyedi
a, ɔbarima no ho bɛyɛ no den.
185 Mede si wanim sɛ gye Onyankopɔn di! Ɛdeɛn ne ɛno? Yesu
Kristo adanseɛ. Wo ka sɛ, “Ɛdeɛn ne Kristo?”
186 Ɔno ne Asɛm no. “Mfitiaseɛ no na Asɛm no wɔ hɔ, na Asɛm
no ne Onyankopɔn na ɛwɔ hɔ. Na Asɛm no bɛyɛɛ honam na
ɛbɛtenaa yɛn mu.” “Asɛm no ano yɛ nnam sene nkrantɛ-anofanu,
adwene temmufoɔ ɛne akoma nsusuiɛ.” Worentumi nhunu Asɛm
no sɛ aba yɛn ntam wɔ nna a ɛdi akyire no mu? Ɛyɛ Honhom
Kronkron no na ɔrefa Onyankopɔn Asɛm no na ɔredi Yesu Kristo
ho adanseɛ, a ɛyɛ Nsɛnkyerɛnneɛ no. Amen. Mo gyedi anaa?
[Asɔrefoɔ no ka sɛ, “Amen.”—Ɔs.]
187 Dodoɔ sɛn na mowɔ mpaebɔ krataa? Mo a mowɔ ɛfa ha
nyinaa a mo wɔ mpaebɔ krataa no, mo nsɔre ngyina santene yi
mu wɔ ha. Mo nyina hɔ, mo nyinaa wɔ fa ha, saa ɛfa ha mo nyina
saa ntamu ha. Daabi, wɔ nkonwa no ntam-nifa so, mepa mo
kyɛw, ɛhɔ pɛɛ. Mo a mokyerɛ kwan no, mo nyina mo gyinaberɛ.
Afei sɛ wɔfa mu a, momma afoforɔ no nsɔre nyina hɔ, wɔfa mu
wie a, afei na ɛfa foforɔ no ayɛ saa. Afeimommaobiara nya obuo.
188 Honhom Kronkron no faa nhyiamu no dii so, enti na dodoɔ
na ɛwɔ hɔ a waka na wayɛ de akyerɛ sɛ ɛyɛ nokorɛ. Dodoɔ
sɛn na mogye di sɛ Ɔwɔ ha? Dodoɔ sɛn na mogye di sɛ ɛno ne
Nsɛnkyerɛnneɛ no? Dodoɔ sɛn na mogye di sɛ ɛyɛ Asɛm no?
[Asɔrefoɔ no firii aseɛ di ahurisie—Ɔs.] Monhwɛ, dodoɔ sɛn na
monim sɛ Hebrifoɔ Nwoma no kaa, saa, “Onyankopɔn Asɛm No
hu nsusuiɛ a ɛwɔ akoma no mu”? Dodoɔ sɛn na monim saa?

Dodoɔ sɛn na monim sɛ ɛno ne deɛ nti a Yesu bɛtumi ahu wɔn
akoma mu nsusuiɛ, ɛfiri sɛ na Ɔyɛ Asɛm no? Dodoɔ sɛn na
mogyedi saa? Dodoɔ sɛn na mogyedi sɛ saa na na adiyifoɔ no teɛ?
Na wɔyɛ wɔn a Asɛm no ba wɔn nkyɛn. Afei sɛ Asɛm no sane ba
yɛn nkyɛn a, Ɔrenyɛ adekorɔ no ara? Afei ɛbɛyɛ dɛn na Asɛm no
a ɛdi Asɛm no ho adanseɛ no, bɛyɛ mfomsoɔ wɔ Asɛm nomu? Oh,
ahummɔborɔ! Monya ɔbuo!

189 Hei, awuraa yi a ɔte ha yi, ɔwɔ biribi da n’akoma so, nso. Asɛ
me danee me ho na me kyee no. Wo ne Owurayere Grant anaa?
Me nnim saa da. Nanso wo yɛ Owurayere Grant, ɛfiri sɛ mehu
wo sɛ wode saa. Wanya ahopopoɔ a ɛreha woɔ. Wanya, wo ba wɔ
biribi foforɔ…nemogya, te sɛ, ɛresosɔ. Me de si wanim sɛ gyedi!
Amen. Ɔyɛ Owura wɔ tebea no so. Ɔyɛ owuoWura.

Momma yɛmmɔ mpaeɛ.

190 Awurade Yesu, berɛ a W’Animpa resra yɛn ngo yi, ɛwɔ saa
dan yi mu ha yi, na yɛnim sɛ yei yɛ Honhom Kronkron no,
Mebɔ mpaeɛ, Awurade, sɛ Wobɛsa onipa biara a wɔbɛhyɛ saa
nnuku yinom.

191 Berɛ bi, wɔakyerɛkyerɛ yɛnwɔTwerɛKronkron nomu, sɛWo
nkurɔfoɔ, a wɔwɔ wɔn adwuma kwan so, na wɔretwa Po Kɔkɔɔ
no, na po no baa wɔn kwan mu, wɔn kwan a ɛkɔ bɔhyɛ asase
no so. Onyankopɔn hwɛɛ saa Ogya Fadum no mu, ɔde abufuhyeɛ
ani, na po no suroe, ɔsanee nakyi, na Israel kɔɔ bɔhyɛ asase no
so, ɛwɔ wɔn dwumadie no kwan so pɛɛ.

192 O Awurade Nyankopɔn, ma W’ani nhwɛ mfa Yesu Kristo
Mogya no mu, mfa saa Nsɛnkyerɛnneɛ yi a ɛwɔ ha yi a yɛkura
wɔ saa nnuku yinom so ɛnnɛ yi. Na ma obiara a ɔhyɛ yei no, ma
yadeɛ no nsuro, ma no nsane nkɔ akyire na maWo nkurɔfoɔ ntwa
nkɔ apɔmuden bɔhyɛ no mu. “Gyidie mpaeɛ bɛgye ɔyarefoɔ no
nkwa.”Wɔ YesuKristo Dinmu,ma no nyɛ saa. Amen.

193 Mɛtɔdis asɛmpakafoɔ dodoɔ sɛn na wɔwɔ ha a wɔgyedie,
Baptis asɛmpakafoɔ, Prɛsbiterian asɛmpakafoɔ, Baptis
asɛmpakafoɔ, Lutafoɔ, anaasɛ Pɛntɛkostefoɔ? Mo mu dodoɔ sɛn
na mogyedi sɛ Yei yɛ Nokorɛ no? Mo mmra ha na mommɛgyina
me nkyɛn ha berɛ a yɛrebɔ mpaeɛ ama ayarefoɔ no. Mo mmra
soro ha, mo asɛnkafoɔ nyinaa a mo gyedie no.

194 Ne nyinaa yɛ, ɛnte saa? Onuabarima Grant, ne nyinaa yɛ?
[OnuabarimaGrant ka sɛ, “Nokorɛ.”—Ɔs.] Uh-huh.

195 Bra fam ha, onuabarima. Onuabarima Grant wɔ ɔsom
adwuma a ɔbɔ mpaebɔ ma ayarefoɔ. Onipa kɛseɛ, onipa papa,
ɔbarima a Onyankopɔn tie na ɔyi mpaeɛ ano ma no, Onuabarima
Grant. Ɛyɛ m’anigye sɛ mede me nsa too ne kɔn mu ɛnnɛ na
me kaa saa, ɛne me nuabarima. Seesei ɔreba fam ha na ɔne me
abɔ mpaeɛ.

196 Sɛ wobɛfa saa santene yi mu a, ɛte sɛdeɛ na woreba wɔ
asennua no ase. Anuanom, monyɛ santene mmienu wɔ ha, ɛwɔ
ha pɛɛ.Monyɛ santenemmienu; ebi wɔ soro ha, ebi wɔ famhɔ.
197 Onuabarima Roy Borders, wowɔ hen? Onuabarima Roy
Borders, me susuu sɛ ɔwɔ ha. [Obi ka sɛ, “Ɔbɛwɔ akyire hɔ
pɛɛ.”—Ɔs.]
198 Monhwɛ ha, wɔ asɔfoɔ no mu, mobɛyɛ! Monhwɛ hɔ. Ɛno ma
me nya atenka papa, anuanom. Asɔfoɔ a wɔwɔ asennua no ho,
nnipa a wɔgyina ha sɛ wɔde Nkransɛm no bɛdi wɔn ho adanseɛ.
Ɛdeɛn na ɛbɛtumi asie?
199 Afei, monhwɛ, momfa nto asɔfoɔ no so seesei. Wɔaba sɛ
wɔrebɛdi wɔn ho adanseɛ. Sɛ wo fa mu ha a, adanse-…kura
Nsɛnkyerɛnneɛ no wɔ w’anim, “Awurade Yesu, m’apaemu aka
me bɔne. Wɔ nakyi no, Wo ama me HonhomKronkron mu asubɔ.
Meyɛ obi a watɔ no. Bɔne, yadeɛ anaasɛ biribiara rentumi nkora
me mfiri ha. Merekɔ yie.” Kura ɛno mu, oh, wɔ wanim, na fa mu
ha, na Onyankopɔn bɛsa mo yadeɛ na mo bɛfiri ha wɔ ahurisie
mu, mo aniagye, na mo ho atɔ mo. Mo gyedi anaa? [Asɔrefoɔ no
ka sɛ, “Amen.”—Ɔs.]
200 Afei onipa biara a ɔwɔ ha yi, momma yɛnsi yɛn tiri ase,
anuanom, berɛ a yakabom. Yɛnnim deɛ ɛbɛsie. Yɛnnim. Santi
biara nni hɔ ma ɔyarefoɔ biara sɛ ɔbɛfiri saa dan yi mu awia yi.
Kura saa Nsɛnkyerɛnneɛ no wɔ w’akoma mu, fa mpaebɔ santene
yi mu, baabi a asɔfoɔ, a wɔate wɔn bra ho ama—ama ɔsom no,
wɔrebɛgyina ha, de nsa agumo so berɛ amorefamu.

Woka sɛ, “Adɛn nti nawo yɛɛ saa, OnuabarimaBranham?”
201 Mepɛ sɛ mo, obiara, mohunu saa sɛ…Menyɛ ɔyaresafoɔ no.
Saa mmarima yi wɔ ho kwan sɛ wɔbɔ mpaeɛ ma ayarefoɔ sɛdeɛ
obiara teɛ. Nokorɛ mu, me gyedi sɛ Onyankopɔn bɛyi wɔn mpaeɛ
ano ansana Wayi me deɛ ano. Mabrɛ na mahodwo, ɛne biribiara.
Me—me gyedi sɛ Ɔbɛyi wɔn mpaeɛ ano. Na wɔn na wɔgyina
mfinimfini ha pɛɛ yi, redi wɔn ho adanseɛ no, wɔn ani nnwu ho
sɛ wɔgyina wɔn gyinaberɛ. Mani sɔ nnipa te saa.
202 Afei, anuanom, me nim mo atenka. Me yɛ, me ne mo yɛ
baako. Me ne ɔbaako a me ne mo anwene asau no, ɛwɔ Texas ha,
sɛ yɛbɛbɔ mmɔden na yakye mpataa no mu biara a Nyankopɔn
ahyɛ wɔn ama Nkwa, wɔ abɔnten hɔ. Mereyɛ medeɛ a ɛyɛ paa.
Me ka mo ho, ɔha biara mu nkyekyɛmu ɔha. Ɛtɔ dabi a meka
animu na me team fa kuo ɛne nnoɔma ho. Ɛno nkyerɛ sɛ me tia
wo, me nuabarima. Me kyerɛ sɛ me tia nhyehyɛeɛ a ɛbɛtete yɛn
ntam afiri sɛ yɛyɛ anuanom ho, esiane nyamesom nkyerɛkyerɛ bi
nti. Yɛnam HonhomKronkron mu asubɔ so yɛ anuanom. Yɛkura
Nsɛnkyerɛnneɛ korɔ no ara. Yanya Mogya korɔ no ara bi, enti
momma yɛn nye saa nni. Yɛbɛtumi ahyia Hɔ (yɛrentumi anaa?),
anuanom, yɛn mu biara wɔMogya no ase.

203 Afei, wɔhyɛɛ me sɔfoɔ sɛ Baptisni. Ebia wo yɛ Mɛtɔdisni,
anaasɛ Lutani, anaasɛ Prɛsbiteriani, Pɛntɛkosteni, Oneness,
Twoness, Threeness, anaasɛ deɛwowɔ biara, OnyankopɔnAsafo,
deɛ ɛteɛ biara. Ɛno nyɛ nsonsonoeɛ biara. Yɛrentumi nyɛ adwene
korɔ wɔ saa nnoɔma nketenkete no ho, momma yɛn werɛ mfiri
ho afei.
204 Biribi a yɛbɛtumi ayɛ adwen korɔ wɔ ho, sɛ yɛn Awurade
Yesu Kristo wui maa yɛn bɔne, sɔree bio na wama yɛn
Nsɛnkyerɛnneɛ. Yɛde yɛn mpaeɛ gyina ha, yɛkura wɔ saa
nuammarima ne nuammaa ayarefoɔ yinom a wɔrefa santene yi
mu yi. Mede m’akoma nyinaa bɛgye adi.
205 Me hunuu biribi sɛ asi ɛhɔ ara. Amen. Me nim sɛ mo susu sɛ
m’abɔ dam, nanso mewɔ atenka papa. Mewɔ anidasoɔ sɛ mɛtumi
atena saa kwan yi so. Aane, owura. Mewɔ atenka nwanwasoɔ saa
kwan yi so.

Momma yɛmmɔ mpaeɛ.
206 Awurade Yesu, merefiri saa apa yi so, aba fam ha, sɛ me ne
anuanom yi bɛyɛ baako. Mene wɔn reyɛ baako, berɛ a yɛn nyinaa
kura yɛn Nsɛnkyerɛnneɛ wɔ yɛn nsa mu yi, ɛne yɛn akomamu yi.
Sɛdeɛ yɛyɛ setie ama W’ahyɛdeɛ no, “sɛ yɛde nsa regu ayarefoɔ
no so, na wɔn ho bɛyɛ wɔn den.” Ma onipa biara a ɔrefa ha, mma
wɔn Nsɛnkyerɛnneɛ so, sɛ wɔn nsa aka Honhom Kronkron no, sɛ
wɔyɛOnyankopɔnmma awɔawo-wɔn foforɔ, sɛwɔdewɔn akoma
nyinaa gyedi. Na berɛ a wɔrefa mu no, ma wɔnnome saa yadeɛ ne
amanehunu a ɛwɔ wɔn nnipadua mu no. Na ma wɔn mpue mfa
anigyeɛ mfiri ha nkɔ, berɛ a wɔnim sɛ wɔn gyedie ama wɔn ho
atɔ wɔn.
207 Na, Awurade Nyankopɔn, sɛdeɛ yɛde too hɔ yi, Apam Dada
no, yɛn nsa guu afɔrebɔdeɛ no so no, sɛ yɛne afɔrebɔdeɛ no bɛyɛ
baako, yɛde yɛn nsa gu Yesu so na yɛne No yɛ baako. Ɔde Ne nsa
guu yɛn so seesei wɔ ɔsom adwuma no mu, redi Ne ho adanseɛ,
ɔnam nsɛnkyerɛnneɛ ɛne anwanwadeɛ so. Na yɛde yɛn nsa regu
ayarefoɔ no so, de yɛn ho redi wɔn adanseɛ, de yɛn gyedie ne wɔn
deɛ abom. Ɛsɛ sɛ yadeɛ kɔ, na ma no nyɛ saa wɔ Yesu Kristo Din
mu, berɛ a yɛnam fam ha sɛ yɛrebɛgye no.

Momma asɔrefoɔ no nyinaa mmɔmpaeɛ.
208 Roy anaasɛ obi mmra ha na ɔngyina saa akasamu yi ho, na
ma santene no ntene yie.
209 Monhwɛ, berɛ a monam ha seesei no, momra wɔ gyedie mu,
momra a morebɔ mpaeɛ. Yɛde nsa bɛgu ayarefoɔ so. Momra
mu pɛɛ. Mommɔ mpaeɛ. Berɛ a mofa asɔfoɔ no santene no mu
no, sɛ wo kura poma na nam a, momfa nto fam na monante
nkɔ. Sɛ wanya kokoram, yadeɛ, ka sɛ, “Oduyɛfoɔ no ayɛ deɛ
ɔbɛtumi ayɛ nyinaa, wayɛ deɛ ɔbɛtumi nyinaa, na ɔkaa sɛ ɛsɛ
sɛ mewu. Merenwu. Me Nsɛnkyerɛnneɛ nie, Awurade. Wahyɛ me
bɔ aduosia ɛna du. Merekɔ fa mu ha pɛɛ, mereyɛ.” Hwɛ, yɛ saa.

Wo bɛyɛ? [Asɔrefoɔ no ka sɛ, “Amen.”—Ɔs.] Wɔ Yesu Din mu, ma
no nyɛ saa. Amen.
210 Ne nyinaa yɛ, momma santene no nkɔ so. [Onuabarima
Branham ne asɔfoɔ no bɔ mpaeɛ ma ayarefoɔ no, berɛ a
onuabarima bi di asɔrefoɔ no kan wɔ nnwomtoɔ mu Gyedi Ara
ɛne nnwom foforɔ. Ahoma no so yɛ hunu—Ɔs.]

Me gyedi!
Madwene ntanta no nyinaa masie no wɔ
Asutire no mu.

211 Mo gyedi anaa? [Asɔrefoɔ no ka sɛ, “Amen.”—Ɔs.] Amen. Oh,
Ɔnyɛ nwanwa anaa? [“Amen.”] Wɔn mu binom na wɔda kɛtɛ
ɛna ahomankan so, wɔsɔreeɛ ɛna wɔnante kɔɔeɛ; wɔgyaa saa
nnoɔma no hɔ, ɛna wɔnante kɔɔeɛ. Oh, ɛyɛ obiara na ɔbɛtumi
anya ayaresa seesei, a ɔbɛgye adie.Mo gyedi anaa? [“Amen.”]
212 Momma yɛn nnwom no,MeDɔ No, wobɛyɛ, onuabaa; nnwom
dada no, “Me dɔ No, Me dɔ No ɛfiri sɛ…”? Momma yɛn nyinaa
yɛmma yɛn nne so, ɛna yɛn nsa so, yɛn akoma so, nkyerɛ
Onyankopɔn, na yɛnto, “Me dɔ No, Me dɔ No, ɛfiri sɛ Ɔno na
ɔdiikan dɔɔ me.” Obiara seesei.

Me dɔ No, me dɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ Kal-…

213 Awuraa bi, wasɔre afiri akonwa no a kɔba wɔ aseɛ no mu,
mmarima mmienu kura no a ɔrenante ha. “Me…” Momma
yɛnhim yɛn nsa nkyerɛ Onyankopɔn, “Me dɔ No!”

Me dɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ Kalvari…

Momma yɛnyi No ayɛ seesei, obiara!
214 Animuonyam nka Onyankopɔn! Sɛnea yɛda W’ase, Awurade
Yesu, de ma W’ayamyɛ, W’Animpa. Oh, yɛda W’ase de ma
Nsɛnkyerɛnneɛ no, Awurade. Wagye yɛn nkwa na Honhom no
ahyɛ yɛn mma, Honhom Kronkron no ɛrepram yɛn nipadua so
seesei. Sɛnea yɛda W’ase de ma yei, Agya! Oh, ɛwɔ Yesu Din mu
na yɛda W’ase. Amen. Amen.
215 Obiara nkyea nsamu, ka sɛ, “Ayɛyie nka Awurade!” Kyea
ɔfoforɔ nsamu, ka sɛ, “Monyi Awurade ayɛ! Monyi Awurade
ayɛ!” (…?…)Ne nyinaa yɛ, afei, yɛn nyinaammombio:

Me dɔ No,
Mommamo nsa so, mo akoma so.

Me…
Wo deɛ kyerɛ firi w’akoma mu.

Ɛfiri sɛ Ɔno na ɔdiikan dɔɔ me (Worebɛgya mo
kwan?)

Ɛna ɔtɔɔ me nkwagyeɛ
Wɔ Kalvari dua no so.

216 Afei momma yɛnsi yɛn tiri ase wɔ ɔbuo mu paa, berɛ a
meredane ɔsom no seesei ama Onuabarima Grant ama wapon
yɛn; mereda mo mu biara ase. Ɛdikan, mereda Awurade ase
ama N’ayamyɛ, N’ahummɔborɔ, ɛne ahotosoɔ a mewɔ sɛ yagya
no wɔ mo akoma mu, sɛ ɛnyɛ yɛn nko ara na yɛwɔ ha. Yɛn
Safo Hene kɛseɛ no wɔ yɛn ntam. Ɔhene no nteamu wɔ nsraban
no mu. Na yɛda Awurade ase, sɛ yahunu N’ahoɔden kɛseɛ ɛne
N’ahummɔborɔ kɛseɛ no. Na afei momma yɛnsi yɛn tiri ase wɔ
obuo mu. Onuabarima Grant. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ  
twerɛ kɔ:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


